
Apu aidau takasbhau aina
nunu pachisa
yama nagkamchaku agaghau
1 Reyes
David takas inagnakmatai nuwi
nagkama Salomon takasbau

(1—2)

Abisag Davitan kuitamkamu

1 Apu Davitak muumpakiu asa senchi tsetse-
mak waitiau asamtai, jdanchin kuashat yajutuk
asekedau. Imatikamash kukukutuk dekapeachu.
2 Nunitai niina kuitamin aidau chichajuinak:

“Apuh, dekas amina kuitamjamkatin makichik
nuwa muntsujut egaka itaami. Nunu amini
ayaumas kanakui, kukukut kanagminum”, tu-

idau.
3 Aatus tusag Israel aents aidau nugkenian

nuwa shigmauchin etegkatag tusa ashi egaka-
jui. Dutikawag yaakat Sunemnum nuwa Abisag
daagtinun wainkajui. Dutikawag nuna jukiag
apu Davitan ejetuawajui. 4 Abisagkak muntsujut
shigmauch aajakui. Nunu apu Davitan kuitama-
jakui. Tujash apu Davitak nunu nuwauchijaig
makichkish tsanijinachui.

Adonias apu atajai tibau
> Nunu tsawantin Davita uchiji Adonias, Ha-
guit aajakua nuwi akiamu, wi Israel aents aidaun



1 Reyes 1:6 ii 1 Reyes 1:12

apuji atajai tusa, carro maaniaku jutai aidaun,
caballo maanitai aidaun, nuigtu cincuenta aents
niina kuitamkatin aidaun aatus etegkeg ijum-
jauwai. ¢ Adoniasnak Davitak tsakat asam-
taigkish, pegkegchau takamsaipa tusag makichk-
ish chichagkachui. Nuigtushkam Adoniasak
shigmauch yantsaptin, niina yachi Absalogka
awaan akiinau aajakui. 7 Tuja Seruid uchiji Joab
aajakua nujai, nuigtu sacerdote Abiatar aatus

Adonias chichaman umikui. Nuadui dita aidau
yaijaku ainawai. 8 Tujash sacerdote Sadokkesh,

Benaias Joiada uchijigkesh, nuniachkush profeta
Natagkesh, tuja Davitan kajittsa anentai Simi
aajakua dukesh Adoniasnak yaigchajui. Tuja
Davita suntaji yacha aina dukesh Adoniasnak
yaigchajui.

9 Makichik tsawantai Adonias chichaak:

“Jiistamku yuwatin uwig aidau, baka aidau,
toro tsakat duwejam aidau kajegjum inagka
umiktajum”, tusa inamjauwai. Nunak Roguel
nugkanum yumi pukuni jiinbaunum ijus,
Zohéletnum kaya muun pujujakua nuwi
dutikauwai. Dutika umika apu Davita uchiji
niina yachi aidaun, Juda wegantu aidaun, tuja
apu Davita takajin aidaun aatus ashi ipauwai.
10 Untsu profeta Natdgnak, Benaiasnak, Davitan
maawainum tusa, suntag kuitamajaku aina
nujaig ipachui. Tuja niina yachi Salomdgnakesh
ipachui. 11 Nunikmatai Natdn Salomodgka dukuji
Betsabén chichajak:

“Apu David dekatsaig Adonias apu wajasa
duka ;amek dekatsmek? 12 Nunu dekachkumek

juwi taata, wi amesh amina uchijum Sa-

lomogjaish wajuk ayamjumaktatme nuna ujak-

tagme. 13 Nijah, apu David jegajua chichagkum:
“Apuh, ame umiktinjum mina chichagtakum:

“ ‘Wi jakamtaig, mina uchig Salomén apu
wajas inamjattawai’ tusa tujutmayum nuniaish
¢wagka Adoniasash apush wajase? tita. 14 Tusa
niijai chichamin wi wayakun, nunak dekas tawai
tusan titajai”, tiuwai.

15 Tusa tima Betsabé apu Davidjai chichastatus
weuwai. Tuja apu Davitak shiig muumpakiu
asamtai, Sunemnumia nuwa Abisag niina kuita-
mak pujau. 16 Nuniai Betsabé apu pujamunum
jeganta niina eme anentus tsuntsuma nijayin
nugka antig pujusui. Nunitai apu David iniak:

“¢Waji atsumame?”, tau. 17 Tama nii ayaak:

“Apujuh, amina Apajuijum Tuke Pujuu tutaya
nunu adaisam chichagtakum: ‘Amina uchijum
Salomon apu wajas inamjattawai’ tujutmayume.
18 Nunu umintsaig Adonias apu wajase, tujash
duka amek eke dekatsme. 19 Nunik apu wa-
jasu asa, jiistamku yuwami tusa toro muun
aidaun, toro tsakat aidaun, nuigtu kuashat uwig
maajum inagkatajum tusa niina inake aidaun
inaje. Dutikak amina tikich uchijum aidaun
ipae. Tuja nuigtushkam sacerdote Abiataran,
nuigtu Joab suntag aidaun apujiya nuna aa-
tus ipae. Tujash amina uchijum Salomdgnak
ipache. 20 Nuadui ashi Israel aents aidau apu
Davitash yanak dekas apu atinnash etegkeati
tusa dekatatus yamai dakamainawai. 21 Tuja
nunu ame etsegkachaminig, ame jakamin minak

mina uchig Salomogjai Adonias mantuattawai”,
tiuwai.

22 Tusa aujak pujai, profeta Natan jegauwai.
23 Nunikmatai Davita inake aidau Natan tae
tusa ujakajui. Tusa ujakam wayati tima, Natan
apu pujamunum wayauwai. Nunik niina eme
anentus tsuntsuma nijayin nugka antig pu-
jusui. Natan wayamtai, Betsabék jiinki weuwai.
24 Nunikmatai Natdn Davitan iniak:

“.Apujuh, ame jakamin Adonias apu ati
tusamesh ameka timaum? 25 Tichamaitkush
¢wagka Adoniasash Sojelet jegaash, toro muun
aidaunash, tsakat aidaujaish, nuigtu uwig aidau-
jai maatajum tusa inamjash amina uchijum
aidaun, suntaja apuji aidaun, nuigtu sac-
erdote Abiataran aatus ipash ijumag nuna
ditajai yuwak, umutain umuinak batsamas
untsumainakush:

“ ‘{Adoniasai 1iina apujigl wajainawa?
26 Nuninakush minak, tuja sacerdote Sadoknak,
Joiadd wuchiji Benaiasnashkam ipapachaje.
Tuja amina uchijum Salomdgnakesh ipachaje.
27 ;Tuja ame jakaminish, yaki apush ati dusha
ameka mina ujattsuk, Adonias apu adaikatajum
tusam inamjamum?” tiuwai.

Salomon apu atatui tusa David etsegkamu

28 Tusa timatai apu David Betsabé untsuktajum
tiuwai. Timatai untsukam apu Davitai jeganta
wajasui. 29 Nunikmatai apu David niina chicha-
jak:

“Tuke Pujuu wi waitiamujun diigtus agkan-
mitkajuauwa nuna adaisan tajame: 30 Tuke
Pujuu Apajui jutii Israel aents aidauti emematin

ainag nuna adaisan, wi yaunchuk amina timai-
jam nunak yamai betek umiktatjai:

“iWi jakamtaig, amina uchijum Salomoén apu
wajas inamjattawai!” tiuwai.

31 Tusa tima Betsabé tsuntsuma nijayin nugka
antig pujus senchi jiika chichaak:

“{Mina apujuh Davita, kuashat tsawan iwaku
pujusam inamjatin ata tajame!” tiuwai. 32 Tusa
tima apu David sacerdote Sadokan, profeta
Natagkan, Benaias Joiada uchijin aatus ujaka
utitajum tusa inamjauwai. Tusa timatai
ujakam kampatuma duka betek kaunawajui.
33 Nunikagmatai apu ditan chichajak:

“Mina atunitaig apu aina nunu ujaktajum. Du-
tikajum atumjai ijunjajum mina uchig Salomon
burro mina entsamtaijua nuwi ekeni jukijum,
Guih6n ematajum. 34 Nuwi ejegajum aceiteyai
buuknum nijakjum, Israel aents aidaun apuji
ematajum. Dutikajum yamajam apu ekenji
tusajum makichik aents uwija kachuji umpuagta
titajum. Nuna umpuakui senchi untsumkajum:

“ ‘i{Salomogkah, yamaik ametme iina apujig,
kuashat mijan inamjatin atal titatjume.
35 Dutikajum atum kuitamkajum Jerusalén
itaatajum. Dutikam nii mina pujusa inamtaijui
waya ekemsati. Nunik nuwi pujus inamjati,
wagki wi niinak Israel aents aidaun, Juda
wegantu aidaujai apuji ati tusan tijai”, tiuwai.

36 Tusa tutai Joiad4 uchiji Benaias apu Davitan
ayaak:

“tAme tame duke ati! iTuja ame tame
duka Tuke Pujuu amina Apajuijum tujabau

tau asamin imanisag uminkati! 37 Tuja nuig-
tushkam Tuke Pujuu amina yaimpakua dutiksag
Salomognashkam yaigti. Dutikamu asa ame apu
wajasa inamjauwaitam, aan nagkaemas niina
takatjig pegkeg ati”, tiuwai.

38 Tusa timatai sacerdote Sadoc, profeta
Natan, Benaias Joiadd uchiji, quereteo aents
aidau, nuigtu peleteo aents aidau aatus ijunag
apu Davita burrojin Salomdgkan ekeniag juki
Guihoén emajui. 39 Dutika ejegawagmatai, sacer-
dote Sadoc aak pegkejam Apajuijai chichatai aak-
makbaunum chicham umiktin agagbau egkeamu
arca aajakua nuwiyan uwija kachujin aceite-
jai jukiuwai dutika nunu aceiteyai Salomogka
buuknum nijak apu emauwai. Dutikamtai uwija
kachuji jukimun umpuajajui. Nuna antukag ashi
aents aidau untsumainak:

“;Salomogka, ametme iina apujig, kuashat
mijan inamjatin ata!” wajaidau. 40 Tusa ima-
tuinak Salomogka saetus shimak shiig aneasag
pigkuinak umpui umpuinakua shimuidau. Tuja
shiig aneenak senchi untsumaidau asagmatai,
nugkak jimaitukes puunatai tumain wajau.

41 Tuja Adoniasak niina ipake aidaujai yu-
jumkan yuwawag inagnainai, pampaidaun an-

tukajui. Tuja kachu shinaun Joab antuk
chichaak:
“:Wagka yaaktanmash imanikash

pampainawa?” tau. 42 Tusa chichd wajaig,
Jonatan Abiatara uchiji aajakua nunu jegauwai.
Nunikmatai Adonias chichajak:

“Wayata amek eme anentsa diitaiyaitme,
chicham pegkeg etsegkatasa taachumek”, tiuwai.
43 Tama Jonatan Adoniasan ayaak:

“Atsa, chichamak pegkegchauwai. Iina apuji
David Salomodgkan apu adaikae. 44 Dutika
sacerdote Sadokan, profeta Natdgkan, Joiada
uchiji Benaiasan, tuja quereteo aents aidaun,
peleteo aents aidaujai Salomén uyuntsatajum
tusa tine. Tusa tima apu Davita burrojin ekeniag
emaje. 45 Dutikawag entsa pukuni jiinu Guihén
tutaya nuwi ejegawag sacerdote Sadoc profeta
Natagjai aceiteyai buuknum nijakag apu emaje.
Dutikawag shiig aneasag waketjaje. Nuadui
yaaktanum aents pampaina nunak imatuinawai.
Nunu imatuinamu atumek antukugme. 46 Tuja
nuigtushkam Salomogkak apu pujusa inamtaiya
nuwi waya ekemsae. 47 Nunikmatai apu Davi-
tan atuwe suntaja apuji aidau shiig anentu-
inak Davitan nagkaesau Apajul yaigti, dutikam
shiig takasti tusa tiagtatus shimutkaje. Tuja
Davidchakam Apajuin emematak niina pegajinig
tsuntsuma tepese. 48 Nunik tepes chichaak:

“ ‘Israel aents aidaun ememattai Apajui Tuke
Pujuu tutaya duke ememattai ati, wagki nii
tibaunak betek umiak, yamai mina uchig aina
nuwiyan makichik apu awajsae. Dutika mina
pujusa inamtaijua nuwi pujus inamjati tusa
apusa nuadui. Tuja minashkam eke jatsuk
wainkati tujutiu asamtai wainkajai’, tusa Apa-
juin aujak timae”, tiuwai.

49 Nuna antukag Adonias ipaamu aidauk
sapigmainak kujaidau. @ Nuninak maki ma-

kichik shiig wamak jiinag shiyakag megkaejajui.
50 Nunikagmatai Adoniaschakam Salomo6n man-
tuawai tusa ishamak aak pegkejam Apajuijai
chichatai aakmakbaunum wayauwai. Nunik
nuwi kuntin maa patai apetai altar aajakua nuna
kachujin achimak pujusui.
51 Nunikmatai makichik aents Salomdégkan
ujaktatus wejiuwai. Nunik jegaa ujaak:
“Adonias amina ishamjamak aak pegkeg-
manum waya altarnum achimak pujus chichaak:
“‘Apu Salomén mina mantuashtinaitkug, Apa-
juin adayas dekas mashtatjai tusa tujutti’ tuja-
mui”, tiuwai. 52 Tusa ujakam Salomoén chichaak:
“Niish aents shiig anentaimkauwaitkug, niina
buukeniag makichik intashigkesh iyagchattawai.
Untsu niina pegkegchauji dekagnamtaig, tuke
mantamnattawai”, tiuwai. 33 Tusa tamawaik
suntaja apuji aidaun jiiktajum tusa ishitkauwai.
Tusa tima shimutkag jiiki juki ejegawajui. Du-
tika ejegam Adonias apu Salomdgkan eme anen-
tus niina emtin tsuntsuma wajasui. Nunikmatai
Salomon, jwetd jemin! tusa awemauwai.

2

David inagnak niina uchiji Salomdgkan akat-
jamu

1 David nii jakatnuji tsawan jegamtai pujusa,
uchijin Salomdégkan akateak: 2 “Wi jakatnujuk
tsawantak jegagtine. Nuadui jamek mijamtsuk
wajiu wajasta! 3 Nuniakum Tuke Pujuu Apa-
jul amina ememattaigmea nunu chichagtamalk,
wi wakegamua duke umikta tujabiuwa nunu

imatiksamek ashi umikta. Tuja Moisés chicham
umiktinun agajua dushakam ashi umikta. Nunu
betek umiakum ame takamugminig ashi pegkeg
atatme. Tuja tuwi wekaetatme nuniakmeshkam
ashi pegkegnum wekaetatme. 4 Nuigtushkam
Tuke Pujuu mina anagtak: ‘Uchijum aidau pu-
jutji pegkeg asag chichaman betek dita anen-
taijai, wakanijai mina umigtuinakuig, amina
uchijum wegantu aidaunmayan tuke Israel aents
aidau apuji ematnaitjai’, tujutiuwa nuna dutik-
sag umikti.

> “Tuja Joab Seruid uchiji takamsauwa nunu
kajimatkipa. Niig jimag suntaja apuji Abner,
Ner aajakua nuna uchijin, nuigtu Jétera uchijin

Amasanashkam mauwai. Nunak maaniachbau
aig, yaunchuk dita magkagtuawajua duwi iikma-

jai tusa wainak chicham atsamunmak mauwai.
Dutikak mina utugchatan itagtuauwai. Nuadui
ame duka nii takamsamujinish wajuk titatme
nunu dutikattame. 6 Nuadui shiig anentaimsam
dutikata. Tujash agkan pujus jakati tusamek
idaisaipa.

7 “Untsu Barzilai galaadnumiaya nuna uchiji
aina duka wait anenjam ame ekemsa yutaigmin
ekentsam ayujatin ata, wagki wi amina yatsum
Absaldon aintakui tupikaki wekagai, dita kuita-
mjuku ainawai.

8 “Tuja aneaku ata, anui Benjamin wegantu
Simi, yaakat Bahurimnumia puja nunu wi Ma-
hanaim wegai shiig pegkegchaun chichagtuk-
abi. Tujutiuwaitak Mahanaim pujaun waketali,
mina igkunkatatus namak Jordan tajutuawabi.
Nunikmatai dekas wi umiktinjun chichagkun:

Maashtatjame tusan Tuke Pujuu daajin tiabia-
jai. 9 Tujash amek duka tsagkujaipa. Amek
yachaitme, iman asam ame diista itugkattame.
iTujash waitus jakati tita!” tiuwai.

David jakamu

10 David jakamtai niina apachji aidau ukumas-
baunum Jerusalén ukusajui. 11 Davitak Israel
aents aidaun apuji wajasag cuarenta mijan in-
amjauwai. Yaakat Hebrognum inamjauwai siete
mijan, untsu Jerusalén inamjauwai treinta y tres
mijan. 12 Salomoén niina apaji David jakamtai, nii
apu wajas shiig agkan pujus inamjauwai.

3

Salomon Egipto nugka apuji nawanjijai nuwe-
namu

1 Salomén Egipto nugka apujijai maaniachmi
tusag chichaman umikui. Nunu chicham umia-
munum Salomo6n nuna nawanjin nuwatkauwai.
Dutika nuwatuk yaunchuk Jerusalén David pu-
jusa inamajakua nuwi ejegauwail. Nuwi pujai
Salomo6n nii pujusa inamjatnujin yamagman
jegamkauwai. Dutika Tuke Pujuu emematku
jjuntainashkam jegamak umika, yaaktanashkam
peegkeg ashimkauwai. 2 Tuja jega Tuke Pu-
juu emematku ijuntai eke uminchau asamtai,
Israel aents aidauk yaunchuk nuwiya aents
aidau nugka nain aidaunum dita apajuimtaijin
emematuinak kuntinu maa apejaku aina nuwig
ditashkam Tuke Pujuun emematuinak kuntinun
maa apejaku ainawai.

Salomon Apajuin yachametan segamu

3 Salomoégkak Tuke Pujuun aneau asa,
yaunchuk niina apaji David umijujakua nunisag
niishkam Tuke Pujuun umijujakui. Nuniayatak
nugka nain aidaunum kuntinun maa apejakui,
dutikak kugkuin incienso tutainashkam nuwi
apejakui. 4 Ima nuigkik pujujakchauwai, yaakat
Gabaognumshakam wejakui kuntinun maa
nuna nejen ashi apeak Apajuin ememattatus,
wagki nunu ima nain tsakaju asamtai. Nuwi
jegd mil kuntinun maa nuna nejen ashi apejakui.

> Nuwi pujai kashi Tuke Pujuu kajanum
wantintuk chichajak:

“iWaji wakegame, nunu segatta amastajame!”
tiuwai. 6 Tusa tama Salomon ayaak:

“Mina apag David amina inakem aajakua nunu
ame tabaun betek umiak shiig takau asam-
tai, ame yaigkuitme. Tuja minashkam niina
uchiji apu wajasa shiig takasti tujutu asam,
wait anenjakum duka tujutme. 7 Tuke Pujuu,
mina Apajuijuh, ame mina apag David jakam-
tai, nii apu wajas inamjati tujutu asam, wika
tsakatuch shiig anentaimja takamainchau aig
etegtuabiume. 8 Nunin ayatkun amina aentsjum
shiig kuashat makichik aentskesh dekapajag eje-
mainchau aina imanun apuji wajasjai. 9 Tuja
makichik aentskesh juju aents shiig kuashat
aina nuna apuji wajas, niina yachajinig shiig
takamainuk atsawai. Nuadui minash shiig anen-
taimsa takatnum yachamtijuata. Dutijuawamin
wisha juwapi pegkejak, tuja juwapi pegkegchauk
tusan shiig dekau atajai tusan segajame”, tiuwai.

10 Tusa nuna sumakmatai Apajui Salomogkan
shiig anenjauwai. 11 Nunik chichajak:

“Kuashat mijan iwaku pujutkesh, tuja wiakuch
wetakesh, atsa nuniachkumesh shiwaajum aidau
ijjintakesh segattsuk, dekas wajuk mina aentsug
aidaujaish shiijjash takamainaitme nunu segatiu
asamin, 12 ame segatam nunak imatiksanuk
amastajai. Tuja yaunchuk aents yacha aa-
jaku aina nuna nagkaesau, nuigtush atakesh
iman achatnun yachamtikattajame. 13 Tuja ame
segatchamunashkam wiakchamtikattagme, du-
tikakun eme anentsa diitai awajsattagme, du-
tika ai apu ashi nugkanmaya aidaun nagkae-
sau atatme. 14 Tuja wi wakegamua duke
takakum, nuigtu chicham umiktin agagbauwa
nuna amina apa David umikua dutiksamek
umiakminig, kuashat mijan iwaku pujustinnum
yumigsattagme”, tiuwai.

15 Tusa tima shintaag anentaimas, dekas ka-
janmap tujutne tiuwai. Nunik wakitki Jerusalén
jegaa chicham umiktin agagbau egkeamu arca
pujaunum jegantui. Nunik kuntinu maa nuna
nejen ashi apeak Tuke Pujuun emematiuwai.
Nuna dutika ajak juukbau aidaun Apajuin anen-
tag suwak tikich kuntin tudau tsagkugnagtasa
maamu aidaun neje ujumak apeaku ampigbaun
nuna nejen inamag umika niina atuwe aidaun
suntaja apuji aidaujai ashi ajamsauwai.

Apu Salomon chicham epegtan yacha

16 Nunu tsawantin jimag nuwa akika dutiktai
aidau Salomogkan jegajuawajui. Nunik nii eket-
baunum jegantag, 17 makichkia nunu chichaak:

“iChah apujuh! Juju nuwa jujai makichik je-
ganmak pujaji. Nunika pujusan uchin uchigmak-
majai. 18 Nunikan kampatum tsawan pujai, juju
nuwashkam uchigmakmae. Nunika ima jimag-
chitik pujumji. Tikich aents wainchataigkesh
atsume. 19 Nuniamunum kashi juju nuwa uchijin
tepejuk maame. 20 Dutika ejampek shintaag, wi
kanaja tepai mina uchig minai ayaumas tepaun
juki niiyai ayaunas aepeak, niina uchiji jakaun
minai itan aepsame. 2! Dutikau ai tsawajan
kashikmasan nantakin mina uchiju amuntsu-
atag tukaman jakaun wainkamjai. Tujash
shiig tsawagmatai, diikman mina uchigchaun
wainkamjai”, tiuwai.

22 Tutai tikich nuwa chichaak:

“Atsa, auk iwakua duka mina uchijui, jaka
nunuwai amina uchigmik”, tau. Tutai yama
nagkamchak chichakua nunu chichaak:

“Atsa, auk uchi jakauwa duka aminui, untsu
uchi iwakua nunuwai mina uchijuk”, tusag aatus
apu emtin jiyanidau.

23 Nuniagtai apu Salomén anentaimas: “jUchi
iwakua juka mina uchijui tawai juju nuwa. Tuja
untsu uchi jakauwa nunak tikich nuwa aunui
tawai. Tujash tikich nuwa aushkam dutiksag
tawai!” 24 Tusa chichaak:

“{Puyag sujustajum!” tiuwai. Tutai puyajan
ejentuntajui. 25 Dutikawagmatai chichaak:

“Anad uchi iwakua nunu jimaituk tsupikam
jimag nuwa nunu mai etsegka susata”, tiuwai.
26 Tutai uchi iwaka nuna dukuji niina uchiji
asamtai, puyatjau asa, apu Salomdgkan chicha-
jak:

“{Wait aneasam apuh, uchik maawaipa!
iDekas juju nuwa susata!” tiuwai. Tutai untsu
tikich nuwa nunu chichaak:

“Ani uchia duka midaukesh achattawai,
jdekas jimaituk tsupiktinme!” tiuwai.

27 Tusa tutai apu chichaak: “Uchi iwakua
duka anu nuwa uchi maawaigpajum tawa nunu
susata, wagki niyai dekas uchigtinuk”, tiuwai.

28 Aatus apu Salomén epegkeamtai, nuna
ashi Israel aents aidau dekawajui. Nunikag
apu Salomogkan eme anentuidau, wagki Apa-
jui chichaman shiig epegkeati tusa yachametan
susau asamtai.

S

Salomon Tironmaya apu Hiram aajakua nujai
chichaman umikbau

(2 Cr 2.1-18)

1Salomodgkan apu adaikaje tabaun yaakat Tiro
apuji Hiram dekauwai. Nunik kumpamatatus
niina aentsji aidaun ishitkauwai. Nunak du-
tikauwai wagki yaunchuk nagkamas Davidjai
shiig anendayajaku asa. 2 Dutika ishitkam
Salomon dita waketiagtai, Hiraman chichama
akuptak: 3 “Amek dekame mina apag David
niina shiwaaji aidaujai maaniak jega Apajui
emematku ijuntain jegamkachua nunu. Tu-
jash niina shiwaaji aidaun ashi depetkati tusa
Apajui tima ashi depetkauwai. 4 Tujash yamai
Tuke Pujuun Apajuin wi emematnaitag nunu
iina agkatmikagbau asamtai, jutijai maanidauk
atsawai. > Nuadui Tuke Pujuu mina apag Davitan
chichajak:

“ ‘Apajul emematku jjuntain amina uchijum
jegamkattawai, nuwi wayawag mina emematji-
agtinun’, tusa tiuwa nuna umiakun jegan
jegamkattajai. ¢ Nuadui amina aentsjum aidau
Libano tutaya nuwiyan setjun tsupigtugtinme.
Tuja mina inakeg aidau ditan yainkagtatui.
Nunu amina aentsjum aidaunak ame wajuk
akikti tujuttatpa nuna wi akikagtatjai. Nunak
tajame, wagki jutii aidautik amina aentsjum
Sidon batsamin aidau, numi tsupitan yacha
aina imanuk makichkish atsa nunu, ameshkam
dekau asamin”, tiuwai.

7 Tusa chicham akuptukbaun Hiram an-
tuk, shiig aneasui. Nunik senchi untsumak
chichaak: “jTuke Pujuu Israel aents aidau
emematin aina duke ememattai ati, wagki
nii Davitan wait anentug uchi yachan niina
aentsji aidau apuji atinun susauwai!” tiuwai.
8 Tusa pujus Salomogkan chichama akuptak:
“Ame chicham akupjutkamun antukjai. Nuniku
asan ame segatam nunak imatiksanuk: Setjun
pinojai ishitkattagme. 9 Mina inakeg aidau
Libanonmayan tsupijag nayantsanum utsawag-
tatul. Dutikawagmatai ame tuwi itagtuat-
nume titatme nuwi papagma ejetuatajum titat-
jai. Nuwi ikaunmawag atijagmatai ame yajuak-
tatme. Untsu ame mina akigmainaitam nunu
mina aentsug aidau wi pujusa inamtaijui batsata
nunu yuwatin aidau yujumak susata”, tiuwai.

10 Aatus Hiram setug aidaun pino aidaujai, Sa-
lomon wakegamunak imatiksag ashi susauwai.
11 Tuja Salomdgshakam Hiram niina aentsji
aidau ayujatnun cuatro millon cuatrocientos mil



1 Reyes 5:12 xvi 1 Reyes 5:18

litro trigon, nuigtu cuatro mil cuatro cientos litro
aceite olivo nejenia yajuakbaun susauwai. Tuja
maki makichik mijanai nunak sujakui. 12 Tuja
Tuke Pujuu Salomdégkan anagkuamunak imatik-
sag shiig yacha emauwai. Tuja Hiramshakam
maaniachmi tusa Salomdgjai chichaman umiku
asa maanitsuk batsamajakui. Nuadui maanitsuk
batsamajaku ainawai.

13 Nunik batsamas apu Salomoén takat nagkam-

nati tusa ashi Israel aents aidaunum chichaman
ishiakui. ~Tusa tima treinta mil aents aidau
tuwakajui. 14 Nunikagmatai, muja Libano tu-

tainum maki makichik nantutin diez mil aentsun
numin tsupigtinme tusa ishimajakui. Dutikamu

asag aents aidauk nunu mujanum makichik
nantu takasag waketug dita jeen jimag nantu bat-
samajaku ainawai. Tuja takata apujig Adoniram
aajakui. 15 Nuigtushkam nund mujanum ciento
cincuenta mil aents takainak batsatu. Nuwiya
ochenta mil kayan tsupinau, dutikiagtai se-
tenta mil aents yanaidau. 16 Nuigtushkam Sa-
lomdgnak ajujakui tres mil trescientos aents
takata takaidaun kuitamaidau. 17 Tuja apu
Salomon aents kaya tsupin aidaun chichama
akuptak:

“Kaya muun, shiig pegkeg aidaun, kaya paka-
mamu aidaujai jega Apajui emematku ijuntai
jegamkatnunum aepka nagkamatin aidaun, ya-
juak ikaunmatnume”, tiuwai. 18 Tusa timatai
Salomogka aentsji jegd jegamin aidau Hirama
aentsji aidaujai, nuigtu yaakat Guebalnum tikiju
batsamin aidau aatus numin tsupijag, kaya daka-
jag pakamawag jega Apajui emematku ijjuntain

ashi jegamak umikajui.

6

Apajui  emematku jjuntain Salomon
jegamkamu

1 Salomo6n apu wajas kampatum mijan ejeyi,
nuigtu ipak usumta nuna achika nantu kam-
patuma nunu Ziv tutai taka jimaituk wegai,
jega Apajul emematku ijuntain jegamkatatus
nagkamauwai. Nunak Israel aents aidau Egipto
nugkanum batsatu jiinjauwa duwi nagkamsa
dekapajam cuatrocientos ochenta mijan wea-
munum nagkamauwai.

2 Jega Apajui emematku ijuntain Salomoén
jegamkauwa nuna esantig veintisiete dekapamu,
wegkanti nueve dekapamu, tuja yakinti trece
nuigtu jimaituk dakapamu aajakui. 3 Tuja jega
jegamku ajighau waitinum jegantatak aajakua
nuna esantig, jega wegkantijai betek nueve deka-
pamu aajakui, untsu wegkantig cuatro deka-
pamu, nuigtu jimaituk aajakui. 4 Nunu jeganum
wajasa niimtai aidaun najanak, jiju aidaun ajin-
tuk umikui. 5 Nuigtushkam sacerdote aidau, dita
takataiji aidaun chimpiawag kuitamkagtinun
nunu jega yantamen achimtika jegamkauwai.
Dutika kampatum tesauwai. ¢ Nunu jeganum
yama nagkamchaku tesaamu aajakua nuna
wegkantig jimag dekapamu, nuigtu veinticinco
centimetro aajakui. Untsu nuna yakin tesaa-
mua nunu jimag dekapamu nuigtu setenta
centimetro aajakui. Tuja nuna yakin inagnamu
tesaamua duka tres dekapamu nuigtu quince

centimetro aajakui. Nunu jeganak yaigchinum
nagkama yaki iwakag jegamkauwai. Nunak du-
tik jegamkauwai wagki jega pegkejam jegamka-
mua nuna numi iju chigkawai tusa. 7 Jega pegke-
jam Apajui emematku ijuntain jegamkug kaya
pakamamu aidaun shiig umikbaun nuna ekenag
jegamkajui. Nuadui martillo, jacha, tikich jiju
najanamu aidauwaikish awatbauk makichkish
antukachui. 8 Tuja jega pegkejam jegamka-
munum nuwi achimtika jegamkamu aajakua
nuna waitijig untsugnumanini aajakui. Untsu
nuwi waya yaki wataig papaja tentea iwakbau
aajakui.

9 Tuja Apajui emematku ijuntai jegamnak
ashi uminkamtai, inagnak setug dakagbaun yaki
pataja umikui. 10 Tyja nuigtushkam nunu
jeganum achimtika ashi tentea jegamkauwai.
Nunak nuwi waji aidau chimpia kuitamkatnun
dutikauwai. Tuja duka numi ajinka emetjamu
aajakui. Untsu maki makichik tesaamu aajakua
nuna yakintig jimag dekapamu nuigtu vein-
ticinco centimetro aajakui.

11 Nuna ashi ashimkamtai Tuke Pujuu Sa-
lomdégkan chichajak: 12 “Ame Apajui emematku
jjuntai muun jegamam nuna pachisan tajame:
Shiig pujusam mina chichameg umiktin agag-
bau aina nunu betek umiakminig, wi amina
apa Davitan anagkuawaitag nunak imatiksanuk
amina yayaakun umiktatjai. 13 Tuja Israel aents
aidautigminak makichkish idaisashtinaitjime, wi
atumnak tuke kuitamkatnaitjime”, tiuwai.

14 Aatus Salomon jega muun Apajui emematku

jjuntai atinun jegamak ashimkauwai. 15 Dutika
nuna initken setug dakagbaun anujug shiig
umikui. Untsu nugkanum numi pino dakag-
baun papaja shiig umikui. 16 Tuja nuigtushkam
jega nagkatkamunum makichik tesauwai, dutika
nunu tesaamua nunu “shiig pegkejam”* tutai
atinun setug dakagbhauwai yaki nagkama shiig
pegkejan umikui. 17 Tuja tikich tesaamu ayatak
“pegkejam” tutai aajakua nuna esantig dieciocho
dekapamu aajakui. 18 Tuke Pujuu emematku
jjuntai jegamkamu aajakua nuna initkenig se-
tug dakagbau shiig anujamunum taumi yagkug
aidau, yujag aidau dakumjamu aajakui.

19 Nunu jeganum tesaamu “shiig pegkejam” tu-
tainum chicham umiktinun Tuke Pujuu agaghau
egkeamu arca asatnun Salomon shiig umikui.
20 Nunu tesaamu shiig pegkejam tutai aajakua
nuwi waya dekapamak esantig nueve aajakui.
Tuja wegkantishkam nueve dekapamu aajakui.
Tuja yakintishkam nueve dekapamu aajakui.
Tuja Apajui emematku incienso patasa apetain
SalomoOn numi setjun najana orojai ukatkauwai.
Dutika nunu tesaamu shiig pegkejam tutainum
nuna niimtikas apusauwai. 21 Tuja nuigtushkam
jega Apajul emematku ijuntai jegamkamunak
oron ukatkauwai, dutika nuwi tesaamu shiig
pegkejam tutainashkam oron ukatuk umikui.
Dutika ashimak nuna waitijin cadena oro na-
janamu aidaun detujui. 22 Aatus ashi oron
ukatuk emau asa, Apajui emematku patasa

6:16 “Shiig pegkejam” tawa nunak apach chichamnum “lugar
santisimo” tawa nuna taku tawai.

apetai aajakua nunashkam dutiksag ukatuk
umikui.

23 Tuja nuigtushkam jega tesaamu shiig
pegkejam tutainum asatnun, jimag querubigkan
dakumak numi olivo tutayai najanauwai.
Nunu aidaun esantig cuatro dekapamu
aajakui. 24 Nuna nanapeg maki makichik
jimag dekapamu nuigtu veinticinco centimetro
aajakul. Nuniau asa mai apatkam ipak usumat
dekapamu nuigtu jimaituk aajakui. 25 Nunu
dakumka najanamu jimag aajakua nuna esantig
mai betekak aajakui. Niimeshkam betek aajakui.
26 Nuna yakinti aidauk cuatro dekapamu nuigtu
jimaituk aajakui. 27 Nuna Salomon juki jega
tesaamu shiig pegkejam tutai aajakua nuwi
awayauwai. Nunu aidaun nanapeg yapaag
aajakui. Nuniau asa tikichia nuna nanape
mena nunini awa nunu tanishan antig aajakui.
Untsu tikichia nuna nanape untsuja nuni awa
nunu tikich tanishan antig aajakui. Tuja tikich
nanapega duka mai igkunia antiinik aajakui.
28 Nunashkam Salomén oron ukatkauwai.

29 Nuna dutika jega initken, tuja awanken-
ishkam querubin aidaun nanamtinun taumi
dakumjauwai. Dutikak nuigtushkam palmera
aidaun, yagkug aidaun dakumjauwai. 30 Tuja
jega initken nugkanum setug dakagbau shiig
batsaka umikbau aajakua nunashkam agaaji-
jai oron ukatkauwai. 31 Untsu nunu jeganum
tesaamu shiig pegkejam tutaya nuwi wayaku
ujatain jimag waitin numi olivon najanauwai.
Nunu waiti nujamkatin aidau ajighauk, cinco
yantamjintin dakaghbau asa yantagtaju aajakui.

32 Tuyja jimag waiti najanamu aajakua duka
numi olivo najanamu aajakui. Nunu waitinum
Apajul aentsji nanaptin aidau taumi dakumjamu
aajakui. Nuigtushkam palmera aidau, yagkug
aidau dutiksaik dakumjamu aajakui. Tuja
nunashkam oron ukatkauwai.

33 Tuja jega Apajui emematku ijuntai jegamka-
mun waitiji nujamkatnunashkam numi olivo
cuatro dekapa tsupija ajighau aajakui. 34 Nuna
waitijig jimag najanamu asa mai ujanajakua
duka pino najanamu aajakui. 35 Nuwishkam
querubin nanaptin aidau, palmera aidau, yagkug
aidau taumi dakumja oro ukatkamu aajakui.
36 Tuja nunu jeganum atrio tutai agkajua
nunashkam kaya pakamamu aidaun kampa-
tuma imania ekenag tentea umikui.

37 Apajui emematku ijuntain jegamkug nantu
Ziv tawa duwi nagkamauwai. Nunak Salomon
apu wajas ipak usumat mijan inamak pujus
nagkamauwai. 38 Dutika nagkama nii apu wajas
inabaujin once mijanan ejeyi, nantu ochoa nunu
Bul tutai takau ai, ashi umikui. Tuja ashi
jjumjamak nunu jeganak siete mijanai umikui.

8

Chicham umiktin agagbau egketun arcan juki
jega Apajui emematku ijjuntainum awayamu
1 Nuna ashi umiku asa, Sién Davita yaaktaji
tutal aajakua nuwi Tuke Pujuu chichame umik-
tin agagbau arcanum egketun jukitatus Salomon
Israel aentsu apuji muun aidaun, maki makichik
wegantu aajaku aina nuna apuji aidaun, nuigtu

tikich Israel aents eme anentsa diitai aidaun aa-
tus ipaa Jerusalén jjumjauwai. 2 Nunak Etanim

nantutin numi kanawe tsupija aakmaja batsam-
samu tusag jiistamajaku aina nunu tsawantin
ashi Israel aents aidauk apu Salomdgjai ijun-
jauwai.

3 Nunikag Israel aents aidaun apuji muun
aidau ashi ijunjagmatai, sacerdote aidau,
4 yjumak Levi wegantu aidau yaigkajam arcan
juwinak, Apajuijai chichatai carpa aakmakbau
aajakua nujai jukiajui. Dutikainak nuwi takatai
aidaunashkam ashi yajuakag Apajui emematku
jjuntai jega jegamkamunum, Apajui dutikata
tibaunak imatiksag ejegawajui.

5 Dutikawagmatai apu Salomoén ashi Israel
aents aidaun arca apusamunum nuna igkuas
jjumjauwai. Dutika nuwi uwig aidaun, toro
aidaun makichkish dekapamainchau shiig
kuashat maa apeak Apajuin emematiuwai.

6 Dutikamtai, sacerdote aidau Tuke Pujuu
chichame umiktin agagbau egketun arcan jukiag
Apajui emematku jjuntainum awayawajui. Du-
tikawag nunu jeganum tesaamu shiig pegkejam
tutainum querubin dakumkamu nanamtin aidau
jjunbaunum nuna nanape aidaunum yununak
apusauwai. 7 Nuna nanape aidauk chicham
umiktin agagbau egkeamu arcan dukuka aa-
jakui. Tuja arca juwaku numi wegagtai aajakua
nunashkam dukuk aajakui. 8 Tujash nuna numiji
aidauk esajam aajakui. Iman asa aga wa-
jasa diyam wantinchakush, jega tesaamu ayatak
pegkejam tutainum wajasa diyamak paan aa-
jakui. Nuna dutika awayau aina duka yamaikish

nunisag awai. 9 Nunu arcanmak Israel aents
aidau Egipto nugkanum batsatun yajuak emas,
muja Horebnum jimag kaya pakama najana-
munum chicham umiktin agaghaun Tuke Pujuu
Moisésan susauwa ima duke egkemajakui.

10 Sacerdote aidau arcan awayawag ukuinak,
jega tesaamu pegkejam tutainum batsatu ji-
inainaig, yujagkim jeganak initkajai ijiuwai.
11 Nunu Tuke Pujuu imanji jeganum akijuau
asamtai, sacerdote aidauk ijunja Tuke Pujuu
emematmi tibaunak umikchajui.

Apajui emematku ijuntai jegamkamu Apajul
idaitusbau

12 Imanikmatai Salomon chichaak:
“Tuke Pujuuwah, ame chichaakum

wika suwenum pujuuwaitjai tiuwaitme.
13 Tujash wi ame tuke pujustinun jegan
jegamjukjame”, tiuwai.
14 Nuna tusa, Israel aents aidau tuwaka ijun-
baunum ayampa wajas ditan pegkegnum yu-
migkiak, 15 aatus tiuwai:

“Israel aents aidau emematin aina_ nunu
Tuke Pujuu mina apag Davitan anagkuawa

nuna umike. Nuadui ima nigki ememat-
tai ati. Tuja nii chichaak: 16 ‘Israel aents
aidau Egipto nugkanum batsatun jijjuitag duwi
nagkamsanush mina jegajun jegamjutkagmatai,
nuwi wayawag emematjitnume tusanuk maki
makichik wegantu aina nuna yaaktaji aina
nuwiyanak nugkanak makichkish etegkachuit-
jai. Tujash Davitan etegkauwaitjai mina aentsug
Israel aents aina nuna apuji atinun’ tusa Apajui
tawai”, tiuwai Saloman.

17 “Nuadui mina apag David Tuke Pujuu
emematku ijuntai atinun jegamkatatus
wakekauwai. 18 Tuyjash Tuke Pujuu niina
chichajak:

“‘Ame mina jegag jegamkatasa wakegam duka
dekas pegkejai. 19 Tujash amechuitme jegamkat-
numek, amina uchijjum akiinatta nunu mina
emematjaku ijuntainak jegamjutkatnai’, tiuwai.

20 “Tysa tiuwa nunak imatiksag umike. Nii
tibaunak imatiksanuk, atumi apuji wajasan,
mina apag ekemas inamajakua nuwig wi wayan
ekemsajai. Nuniku asan Tuke Pujuu emematku
jjuntain jegan jegamkajai. 2! Tuja nuigtushkam,
iina muunji aajaku aina nuna Tuke Pujuu
Egipto nugkanmayan jiija yajuak chicham umikt-
inun susauwa nunu arcanum egketa nunashkam
tesajuan umikjai”, tiuwai.

22 Tusa inagnak, nunu jega agajin kuntin maa
patai apetai altar pujaunum nuna igkuas waja-

sui. Nunikmatai ashi Israel aents aidaushkam
1]un]a]u1 Nun1kagmata1 ditd emtin niina uwe]en

nayaimpinmanini takuiniuwai. 23 Nunik wajas
senchi chichaka Tuke Pujuun segaak:

“iTuke Pujuuwah, ametme Apajui Israel aents
aidauti ememattaimek! Tuja ame chichakbau-
jum betek uminaitam imanuk tikichik nayaimp-
inmash, nugkanmashkam atsawai. Aents aidau
amina dita anentain umigtamaina duka shiig
anennaitme.

24 “Tyja ame mina apag anagkuawaitam
nunu yamai umikume. Niig ima aminak
umigtamkauwa duwi ame niijai chicham umi-
akum: ‘Amina uchijum wi pujustinun jegan

jegamjutkatnai’, tiuwaitme. 25 Nuadui ame
mina apag David chichagkum: ‘Ame wegantun-
maya aidau shiig kuitamamas pujuinak, shiig
takainakuig, nuwiyan apu atinun tuké etegtinait-
jai’, tiuwaitam dushakam umikta. 26 Tuke Pujuu,
Israel aents aidautin Apajuijiyah, ame mina apag
anagkuawaitam duka imatiksamek umikta.

27 “Nugka muun, nayaim muun aina nuwigk-
ish amek betek pujumaitsume. jTuja juju jega
ame pujustinun wi jegamjukjam juninchinmash
wajuk pujustameki tajai! 28 Nuninuch aigkish
Tuke Pujuuwah, wi segajam nunu wait aneasam
antugtukta. Wi amina inakmin yamai sega-
jame. 29 Tuja juju jeganum pujustatjai tiuwaitam
nuadui ame pujakum tsawaish, kashish tuke
diyaku ata. Wi amina inakmin juwi wajasan
segajame. 30 Amina aentsjum Israel wegantu
aidauti, jega ame emematku ijjuntai jegamkamua
nuni ijuntsa segajam nunu nayaim amina puju-
taigmia nuwi pujusam antugkagtukta, nunikam
ii pegkegchau takamsamujish tsagkugkagtugta.

31 “Makichik aents tikich aentsun pegkegchaun
takamjusmataig, juju kuntin maa patasa apetia
juwli itantam wajas takamsachu asa dekaskenum
chichaak: ‘Wika dekas takamsachmajai’
tumamkui, 32 ame nayaimpinum pujusam,
dekas yanawaita utugchatash nunu diisam aents
takamsau suwimak suwakum, takamsachua
duka idaisatin ata.

33 “Tuja amina aentsjum aidau pegkegchau
takagtamsau asagmatai, dita shiwaaji depetuk
achija yajuakam yujas, waituinak awake
anentaimag amina emematjamainak, juju jega



1 Reyes 8:34 XxVi 1 Reyes 8:40

jegamkamua juna anentaimtus, tsagkugtugta
tusa segapainakuig, 34 nayaimpinum pujusam
antugkata. Dutika tsagkujam ame iina muunji
aajaku aidau juju nugka susauwaitam juwi
ataktu awagkim ikaunmatin ata.

35 “Amina aentsjum Israel wegantu aina nunu
amina pegkegchaun takagtamainakui, suwimak
suwakum yumi yutumtikjachamin waituinak
awake anentaimag amina emematjamainak,
juju jega jegamkamua nuna anentaimtus sega-
painakuig, 36 nayaimpinum pujusam antugkatin
ata. Dutikam amina aentsjum asagmatai, tsagku-
jatin ata. Dutikam jintintuatin ata, wajuk shiig
batsamain ainawa nunu. Dutikam juju nugka
atumdau tuke atinai tusa susauwaitam nuwi
yumi yutumtijatin ata.

37 “Juju nugkanum nujantai waitiamu, tuja
yumish yutachu asamtai, ajak aidau kagaka
jinau, nuniachkush ajaka jati aidau, manchi
aidau, tema aidau, shiwag aidaukesh iina yaak-
taji aidaun tenteawag jetedau, nuniachkush
tikich waitut jata aidau aatus waitkainam,
38 anentaimas juju jega ame emematku ijuntai
jegamkamua juni uwejen takuniag wajasag am-
ina segapainakuig antugkatin ata. 39 Maki ma-
kichik aents wajuk anentaimainawa, tuja wajina
dutikatag tuinawa duka ame dekame. Nuadui
nayaim amina pujutaigmin pujusam maki ma-
kichik dita takatji diigsam aiktin ata. Dutikakum
dekaskenum segapaina duka tsagkujatin ata.
40 Dutikawamin ame iina muunji aidau nugka
susauwaitam nuwi batsamsag aminak eme anen-
jamas umigtamiagtinai.

41 “Makichik aents atushtanmaya Israel we-
gantuchu amina daagmin antuka, juwi taa juju
jega ame emematku ijuntaiya juni ayampa pujus,
42 amina segapakuig, amina daajum muunta
nuna nuigtu ame senchigtinaitam nunashkam
antuidau asagmatai, 43 nayaim amina pujutaig-
mia nuwi pujusam antugkatin ata. Dutikakum
nii segapamuk ashi susata. Nuna diisag aents
tikich nugkanmaya aidaush, Israel aents aidau
amina eme anenjamin aina dutiksag ditashkam
eme anenjamsatnume. Aatus tikich nugkan-
maya aidaushkam dekatnume amina daajum
juju jegan wi umikag juwi ememattai atata nuna.

44 “Tuyja amina aentsjum Israel wegantu aidau,
dita shiwaaji aidaujai maaniatnume tusam tuwi
ishiaktatme, nuwi yujasag maaninak ame yaakat
etegkauwaitam nuni ayampawag, tuja wi ame
emematku ijjuntain jegamkag junishkam ayam-
pawag segapainakuig, 45 nayaimpinum pujusam
dita sumamuji antugkam ayamjuktin ata.

46 “Ashi aents aidau amina pegkegchaun takag-
tamsagmatai, shiig senchi kajekam, dita shiwaaji
aidau achija yajuaktinme tima, achija yajuakam
nugken ukukiag, 47 tikich nugkanum batsamas
amina emematjamainak dita pegkegchau takam-
samujin anentaimas awake anentaimag amina
segapainakuig yaigtin ata. 48 Tuja shiwag aidau
achija yajuakam tikich nugkanum batsamas, juju
yaakat Jerusalén ame etegkamua nuni ayam-
pawag, tuja juju jega ame emematku ijuntai
atinun wi jegamkag juni ayampawag pujusag
dita anentaijai, wakanijai segapainakuig, 49 dita
sumamu antugkam nayaim amina pujutaigmia

nuwi pujusam ayamjukam, kuitamkatin ata.
50 Amina aentsjum aina nunu pegkegchaun
takainak amejai shiwagmagainakuish, tsagku-
jatin ata. Dita shiwaaji aidau achija yajuakag-
mataish, nunu shiwag aidau amina aentsjum
aidaun wait anenjatnume tita. 51 Wagki ditak
amina aentsjum asag aminu ainawai. Egipto
nugkanum batsamas jiju jii kegamunum jiya
ukuitayama numamtuk awajam waituinak bat-

52 “Amina aentsjum Israel aents aidau sega-
paina nunu, tuja wi amina inakminchakam
segajam nunu antugkagtukta. jIi sumamua
nunu antugkagtukam yaijatkata! 53 Tikich aents
aidauk batsataig, juju aents aina nunu aminu
agtin etegkauwaitme. Dutikauwaitam nunu
pachisam, iina muunji aidau Egipto nugkanum
batsatu jijjuitam nuadui amina inakem Moisés
ujakuitme”, tusa aatus Salomon Tuke Pujuun
segauwai.

>4 Aatus Salomoén altaran igkuas tikishmag
pujus uwejen nayaimpinmanini takui Tuke Pu-
juun segauwai. 35 Nunik ashimak wajai, ashi
Israel aents aidaun senchi chichaka pegkegnum
yumigkiak:

56 “Tuke Pujuu, nii anagkagtuamua nuna
umiak, niina aentsji Israel aents aidau maanitsuk
batsamsati tusa tujabiu asamtai agkan batsatag
nuadui ima nigki ememattai ati. Wagki nii
pegkeg aidaun Moisésan anagkuauwa nunak
umitskek idaisachu asamtai. 7 Tuja Tuke Pujuu
Apajul ii emematin ainag nunu iina muunji

aajaku aina nuna yaigkua dutiksag iinashkam
yamaish yaimpakti. Ima iinakek idaitamsashti,
58 dekas iinash nii wakesa umigtan amasti, du-
tijjamamtai nii wakegamua nunu umiaku niina
chichame umiktin agagbau aidaun umiktajum
tusa lina muunji aidaun susauwa dushakam
umikagmi. 59 {Juna ashi pachisan wi taja nunak,
Tuke Pujuu iina Apajuiji pegkegnum yaimpak,
tsawaish, kashish tuke aneaku atin ati! Nuniak
ii kashi kashinig atsumamunash sujamsatin ati.
60 Nuna diisag aents tikich nugkanmaya aidaush
dekas tikich Tuke Pujuu Apajuiya ibauk atsawapi

titin atinme. ) ) )
61 “Nuadui atum aidautigmek Tuke Pujuu

ii emematin ainag duka dekaskenum takajin
atajum. Nuniakjum niina chichame umiktin
agagbau yamai umiajum dutiksagmek umiktin
atajum”, tiuwai Salomon.

62 Nuna tusa inagnak, apu Salomon ashi Israel
aents aidaujai Tuke Pujuun emematak kuntinun
maa apeauwai. 63 Aatus Salomon Tuke Pujuujai
chicham epegkeamunum veinti dos mil toron,
nuigtu ciento veinte mil uwijan mauwai, Apajuin
emematak.”

Dutika apu Salomon ashi Israel aents aidau-
jai nunu jega Tuke Pujuu emematku ijuntai
jegamkamun: Juka yamaik Tuke Pujuunui, tusa
niina idaitusui.

Tuja nunu tsawanta duik nunu jega
jegamkamua nuna waitijin jegantatak agkaju

* 8:63 Chicham Apajuijai epegkeamunmak kuntinu neje aina
nunak ashi apejakchajui, ayatak wiyajin apeak nejenak ina-
juawag yujaku ainawai.

awa nuna, juka Apajuinui tusa nuwi emematak
kuntinu maa nuna nejen ashi apeauwai. Dutikak
ajaka neje juukbau aidaunashkam Tuke Pujuun
anentag susauwai. Tuja kuntinu wiyaji aidau-
nashkam Tuke Pujuu agkan pujutan amasti tusa
apeauwai. Tuja nunu aidaunak kuntin maa patai
apetai bronce najanamu aajakua nuwi pataig
apeachui, wagki nuwi ashi pataja apemainchau
kuashat asamtai.

65 Nunu tsawantin numi kanawe tsupija aak-
maja batsamsamu tsawan asamtai, Salomon ashi
Israel aents aidaujai, nuigtu yaakat Hamat je-
gattak nagkamas entsa Egipto nugkanum awa
imanuiya nagkamas shiig kuashat aents kau-
nawajua nujai ijunag siete tsawan jiistamawajui.
Tuja tikich jiistanashkam siete tsawan jiista-
mawajui. Nunidau asag ashi jjumjamak catorce
tsawan jiistamawajui. 66 Nunu jiista ashim-
daekamtai, kanag tsawajag apu Salomon aents
aidaun ashi kumpamauwai. Dutikam ditashkam
Tuke Pujuu Davitan pegkegnum vyayaak, di-
tanashkam dutiksag pegkegnum yaigbau asag,
apu Salomogkan kumpamawag pegkegnum yu-
migkis shiig aneas waketjajui.

9

Apajui Salomogjai chicham umikbau

1Salomon jega Tuke Pujuu emematku ijuntain
jegamak ashimak, nuigtu nii pujusa inamjat-
nunashkam ashimak, tuja tikichin nii dutikatag

tibau aidaunashkam ashi umikui. 2 Dutikamtai
Tuke Pujuu yaunchuk Gabadgnum wantintukua

dutiksag ataktushkam wantintukui. 3 Nunik
chichajak:

“Ame segatmaum nunak antugkajame. Nuadui
juju ame jega wi tuke pujustin jegamkaum nunak
tuke kuitamkattajai. 4 Tuja amina apa David
mina umigtak shiig takasua imatiksamek wi

chicham umikta tibauwa nunu ashi betek umi-
akminig, > wi amina apa Davitan anagkuakun:

“‘Amina uchijum aidaunmayag makichik tuké
Israel aents aidaun apuji atinai’ tiuwaitag nunak
imatiksanuk amejai umiktatjai.

6 “Untsu ame, nuigtu amina uchijum wegantu
agtina nunu mina chichameg umiktin agag-
bauwa nunu umitsuk tikich apajuimkugminig,
7 wi Israel aents aidaun nugka susauwaitag
nuwi batsatjum nunak utsagtinaitjai. Tuja juju
jega juna wi pujustinun etegkag nunashkam
idaisattajai. Dutika ai tikich aents aidau Is-
rael aents aidaunak dushikiagtinai. 8 Tuja juju
jega juka tsaikam numi aidauk, kaya aidauk

tuwasua weaku atinai. Dutika ai aents nuni
nagkaemainak wainkag puyatuk tuke dushikis

chichainak:

“ ‘*Wagkag Tuke Pujuush Israel aents aidau
nugkenash, juju jega nii pujustin jegamkamua
nujaish imatikayawa?’ tiagtinai. 9 Tusa tiagtai,
tikich aents ditan chichajuinak:

“ ‘Auk ditd muunji aajaku aina nunu Egipto
nugkanum batsatun Tuke Pujuu jiijja agkan-
mitkamaitak, nuna umigtsuk kajimatkiag ti-
kichin apajuimainak idaisamu asa, suwimka
suwak imatikae’, tiagtinai”, tiuwai.

10

Saba nugkan apuji nuwa aajakua nunu Sa-
lomogkan ijagsatatus webau
(2 Cr 9.1-12)

1 Salomdgkak Tuke Pujuu yayamu asa, shiig
yachai tusa augmatuinamun Saba nugka apuji
nuwa aajakua nunu antukui. Nunik dekas
yachashit tusa dekapsatatus Jerusalén weuwai.
2 Suntaja apuji aidau ejapeam camello aidaunum
nijamtai kugkuin aidaun, oro aidaun kuashat
yajuak, nuigtu kaya pegkejuch akik aidaun aatus
yajuak jegauwai.

Nunik jegaa, Salomdgkan iniastajai tibaunak

ashi iniasui. 3 Tusa iniam Salomo6n nunak ashi
betek aikui. Makichkish nii aimainchau utugchat

dekapeamuk atsugsauwai.

4 Dutika ashi aimkamtai anentaimas, Sa-
lomogkak dekas yachapi tiuwai. Tuja Sa-
lomoén pujusa inamjatnujin jegamkamunashkam
wainkauwai. > Nuigtushkam niina yutaiji aidau
shiig kuashat ayau, tuja niina suntajin apuji
aidau batsamtaijishkam shiig pegkeg umikbau,
nuigtush niina takajin aidaush, nii uwagtinjin
shikika su aidaujai shiig iwagmamkau aidau,
tuja nuigtushkam kuntin duwejam shiig pegkeg
aidaun sacerdote aidau Apajuin emematuinak
maa ashi apeamu aidaun, aatus ashi wainak
puyatus anentain jegagchauwai. ¢ Nunik apu
Salomogkan chichajak:

“Amina takatjumin amina dekatjumjai
pachisag augmatuidaun mina nugkajui pujusa
antukmag duka shiig dekaske. 7 Tujash

wika dekaskeapi tichamjai, yamai juwi taa
wainkau asan dekaskeapi tajai. Auk minak
ashi ujatkachagmayi. Wi antukmayag nuna
nagkaesau dekas amina dekatjumik takatjumjai
shiig muuntai. 8 jAmina nuwem aidauk shiig
aneasas batsatatai! jAmina inakem aidaush ame
pegkeg chichamun antuinakus shiig aneasag
batsatatai! 9 jTuke Pujuu amina Apajuigmea
duke ememattai ati, wagki nii aminak shiig
anenjamas Isarael aents aidaun apuji ati tusa
adaitamkae! jTuke Pujuu Israel aents aidaun
aneau asa, apu adaitamkae shiig pegkegnum
takasti tusa!” tiuwai.

10 Nuna tusa, tres mil novecientos setenta
kilo oron, nuigtu kugkuin nijamtai aidaun, kaya
pegkejuch akik aidaun aatus shiig kuashat
Salomogkan susauwai. Nunak yaunchuk
nagkamsagkesh  Israel aents aidaunmak
imatikaik apu sujakchamun nunu nuwa imatika
Salomdgkan susauwai. 11 Nuigtushkam lancha
muun aidaunum Hiram ofirnumian, oro aidaun
ikautkauwai. Tuja numi sdndalo tutai katsujam
shiig pegkeg aidaunashkam, kaya pegkejuch akik
aidaujai ikautkauwai. 12 Dutikamtai nund numi
sandalo tutayai jega Tuke Pujuu emematku
jjuntai jegamkamu nagkatkamunum wajasa
niimtain, tuja nii pujusa inamjatin jegamkamua
nunu nagkatkamunmashkam dutiksag umikui.
Tuja nuigtushkam kantamin aidau awatiagtinun
nunu numijai arpa aidaun, salterio aidaun ashi
umikui. Yaunchuk nagkamsaish numi sandalok
imatika wainajakchamun nunu tsawantin shiig
kuashat wainnakui.

13 Tuja Salomégshakam yaakat Saba apuji
nuwa aajakua nunu sumamunak ashi susauwai.
Dutikak nuigtushkam nigki anentaimas tikich
waji aidaunashkam susauwai. Dutika susam
nuna yajuak niina aentsji kuitamkam nugken
wakitkiuwai.

Salomon yacha wiakuch wajasbau
(2 Cr. 9.13-24)

14 Salomogkak maki makichik mijantin oro
aidaun veinti dos mil kilo tumainun yajuak iju-
majakui. 15 Tuja nuigtushkam Israel aents aidau
nugken waji sujin aidaushkam Salomogkan ak-
jjaku ainawai. Arabia nugkanmaya aidaush,
nugka yaig aidaun apuji aidaushkam, ashi aki-
jaku ainawai.

16 Tuja ejamaka maanitai tantag muun aidau
oro ukatkajum doscientos najanatajum tusa in-
amjauwai. Tuja maki makichik ejamaka maan-
itai aidauk seis kilo oro ukatka najanamu aa-
jakui. 17 Tuja nuigtushkam trescientos tan-
tag yaijuch najanatajum tusa nunashkam inam-
jauwai. Nunu maki makichik tantag aidauk
makichik kilo nuigtu jimaituk tumain oro ukui-
jajum ukatka najanatajum, tiuwai. Tusa tima na-
janawagmatai, nuna yajuak jega pujusa inamtai
Libano ikamji tutai aajakua nuwi awayauwai.

18 Nuna dutika nuigtushkam elefante nai*
aidau yajuakjum ekemsa inamtai najanatajum
tusa inamjauwai. Tusa timatai imatiksag na-
janawajui. Dutikawagmatai, oro ukatkatajum

10:18 “Marfil” tawa duka elefante nai najanamua nuna
daajiyai.

tima, ukatkajui. 19 Nunu ekemsa inamtai aa-
jakua duka seisa imania ekeni najanamu aajakui.
Tuja atumtaijiya duka apuni najanamu aajakui.
Untsu kuntujin patai ekemtai najatuamu aajakua
nuna yantamen leén wajau dakumka najanamu
aajakui. 20 Tuja seisa imania ekenjamu aajakua
nuwishkam maki makichik ekenjamua nuna
yantamen leon dakumjamu aajakui. jNunak
tikich apu aajaku aina dukesh numamtin najana-
mukesh wainkashbaun nii imatika najanauwai!

21 Tuja apu pujusa inamtaiji Libano ikamji
tutai aajakua nuwishkam apu shikika umutaiji
aidauk, egkeja yutaiji aidaujai oro najankamu
aajakui. Makichkish plata najanamuk atsujakui,
wagki Salomén pujusmataig platak wakejusa
diimainchau aajakui. 22 Tuja Salomo6gka lanchaji
aidau yaakat Tarsisnum batsamajakua nunu
Hiraman lanchaji aidaujai kampatum mijan
asa tuke kaunajakui, nuniak oro aidaun, plata
aidaun, elefante nai aidaun, kuntin uwegtin
aidaun, pavo real aidaun aatus ikaunmajaku
ainawai. 23 Tuja apu Salomoégkak ashi tikich
nugkanmaya apu aidaun nagkaesau wiakuch,
nuigtush yacha aajakui. 24 Apajui yachamtikamu
asamtai, ashi aents aidauk niina wainkata-
tus, nuigtu chichamen antugkatatus shimujaku
ainawai. 25 Nunik shimuinak apu susatnun maki
makichik juki wejaku ainawai. Nunak waji plata
najanamu aidaun, oro najanamu aidaunashkam,
jdanch aidaun, maaniaku jutai aidaun, kugkuin
nijamtai aidaun, caballo aidaun, burro aidaun
aatus sujaku ainawali.

Salomon carro aidaun caballo aidaujai suma-
jakbau
(2 Cr. 1.14-17; 9.25-28)

26 Salomodgkak mil cuatrocientos carro maan-
itai aidaun, doce mil caballo maanitai aidau-
jai sumag ijumjauwai. Tuja tikich suntag
aidauk carro maanitai aidaun kuitamainak bat-
satu, nuninai untsu tikich aidauk apu Jerusalén
pujusmatai kuitamkagtin aidau dushakam bat-
satu. 27 Apu Salomogkak Jerusalégnum kuichk-
inak kayajai betek shiig kuashat ijumjauwai.
Tuja setjunashkam, higuera ajakchamaitak paka
weagbaunum, shiig kuashat aiyama imatika
jjumjauwai. 28 Tuja Salomdgka inake waji sujin
aidau Egipto nugkanum nugka Musri tutai aa-
jakua nuwiyan, Cilicia nugkanmayajai caballon
apu Salomdgkan sumajuk akuptujaku ainawai.
29 Tuja makichik carro egiptunmayan akikeg sei-
scientos kuichik plata najanamu aajakui. Untsu
makichik caballo akikeg ciento cincuenta aa-
jakui.

Tuja hitita aentsu apuji aidauk sirianmaya
aentsu apuji aidaujai, Salomon sumagbaun
nuwiyan carro aidaun, caballo aidaujai suma-
jaku ainawai.

11

Salomogkan kuashat aents shiwagmawaju

aidau _
26 Nabat aajakua nuna uchiji Jeroboamshakam

Salomogjai shiwagmagauwai. Jeroboam aa-
jakui Salomoégkan suntaji aidaun apuji. Niig
yaakat Sereddnmaya Efrain wegantu aajakui.

Niina dukujig waje Serua daagtin aajakui.
27 Jeroboam apu Salomdgjai shiwagmagauwa
duka juni nagkamdauwai: Salomodgkak Davita
yaaktaji tutai aajakua nuna, nain wajajunum
nagkama peegkeg tentea ashimak, agkaju aidaun
sekatug ashimkatatus takak pujusa, 28 Jeroboam
wajiu, takau wajasu asamtai, José wegantu aidau
takaina nuna diisti tusa nuna apujin apu Sa-
lomon adaikauwai.

29 Nunu tsawantin Jeroboam Jerusalén pujau
jiinki wekama profeta Ahias yaakat Silonmaya
aajakua nunu jaanch yamagman nugkuaju we-
gaun igkugkui. Dutika ima niijaig ajanum
batsatu. 30 Nuwi pujus Ahias jdanch yamajam
nugkuagbaujin doceya imajin ichiajui. 31 Dutika
Jeroboaman chichajak:

“Juju jdanch doce ichiaghauwa juwiya diez
aminu atin jukita, wagki Tuke Pujuu Apajui
Israel aents aidau emematin aina nunu am-
ina chichagtamak: ‘Salomo6n apu puja nuna
atankin, Israel aents aidau diez wegantu aina
nuna amina amastatjame, dutikakun dita apuji
adaikattagme’, tujamui. 32 ‘Untsu David mina in-
akeg aajakua nunu mina chichamjun umigtuku
asamtai, tuja Israel aents aina nuna yaaktaji
aina nuwiyan makichik Jerusalégkan wi pujusti-
nun etegkauwaitag nuadui, Salomognak ima
Juda wegantu aina nuna apuji ati tusan titatjai.
33 Salomdgkak minak dakitjuje, nuniak nuwa As-
tarté dakumka najanamun yaakat Sidégnumia
aidau emematin aina nuna, nuigtu Quemos
Moab aents aidau ememattai aina nuna, nuigtu
Milcom amonita aents aidau emematin aina

nunashkam emematui. Nuadui niina takatjig
mina shiig awajtatsui. Niina apaji David mina
chichameg umiktin agagbau aidaun umikua du-
tikag niig umikchae. 34 Nunin aigkishkam nii apu
wajas inama nunak tikima ashi atankishtatjai.
Nunak dutiktsuk nii iwaku puja duikik apu ati
titatjai, wagki mina inakeg David wi etegkamu
aajakua nunu mina chichamjun betek umigtuku
asamtai. 35 Tujash niina uchiji apu atina
nunak Israel wegantu doce aina nuwiyan diez
atankittajai, dutikamtai ame nuwi inamjattame.
36 Tuja niina uchijinak ima makichik wegan-
tunak ukugkittajai. Nunak dutikattajai, wagki
mina inakeg David aajakua nunu wegantunmaya
makichik Jerusalégkan wi etegkauwaitag nuwi
pujus inamjati tusan. 37 Tuja wi aminak ashi ame
wakegamunum inamjata titatjame, dutikakun
Israel aents aidaun apuji emattagme. 38 Tuja wi
amina titatjam nunu ashi umiakum takatjumesh
pegkeg, tuja mina chichameg umiktin agag-
bauwa dushakam mina inakeg David umikua
dutiksamek umiakminig, wi aminak yaigtinait-
jame. Dutikakun David wegantunmaya apu agti-
nai tiuwaitag nunak imatiksanuk ame wegantu
aidaunmayanashkam Israel aents aidaun apuji
wajas inamjatnun etegkatnaitjai. 39 Untsu David
wegantu aidaunak Salomon mina umigtutsuk
tikichin apajuimak idaitusu asamtai, suwimkan
susagtatjai. Tujash nunu suwimkanak tuke suu
pujushtinaitjai’, tawai Apajui”, tiuwai Ahias.

40 Nuna Salomo6n antuk Jeroboaman maatag
tiuwai. Dutikam Jeroboam tupikaki apu Sisac

inamajakua nuwi Egipto nugkanum weuwai.
Nunik nuwi pujaig Salomoén jakauwai.

Salomon jakamu
(2 Cr. 9.29-31)

41 Salomogka pujutji, yachaji, takasbauji
aidauk papii Cronica tutainum agagbau ainawai.
42 Salomdgkak Jerusalén pujus ashi Israel aents
aildaunum cuarenta mijan tumain inamjauwai.
43 Salomo6n jakamtai Jerusalégnum niina apaji
Davita yaaktaji tutainum ukusajui. Nii jakamtai
niina uchiji Roboam apu wajas inamjauwai.

12

Israel aents aidau kanakagbau
(2 Cr. 10.1—11.4)

1 TIsrael aents aidau Roboaman apu
adaikagtatus Siquemnum shiyakajuli,
nunikagmatai Roboamshakam nuwi weuwai.
2 Nuna aatus chichainamun Jeroboam Nabatan
uchiji, Salomén maatag tama tupikaki, Egipto
nugkanum weuwa nunu, nuwi pujus dekauwai.
3 Jeroboaman untsuka itawag Israel aents aidau
niijai ijjunag Roboamjai chichastatus shiyakajui.
Nunik jegajua chichajuinak:

4 “Amina apa aajakua duka ii aidautinak
senchi takamtijamak waitkagmasui. Tuja amesh
imatika takat sukagtachkuminig, iishkam ame
tabauk betek umiktatji”, tiajui.

5> Tusa tama Roboam ditan chichajak:

“iWaketjatajum, nunikjum kampatum tsawan
asajum kaunatajum!” tiuwai.

Tusa tiajam Israel aents aidau waketjajui.
6 Nunikagmatai Roboam niina apaji Salomoén
iwaku pujusmatai, muun aidau niijai takajaku
aidaun iniak:

“Juju aents aidau tuina nunash wisha ¢wajintu
aimainaitja?” tau. 7 Tusa iniam dita ainak:

“Amina takagtamainak ame tabaun tuke
umigtamkatin atinme tusam wakegakmek,
yamai ditajai shiig chichasam, dita tujamaina
nunu umikta”, tuidau.

8 Tusa tamashkam apu Roboamak ditanak
antugkachui. Nuniak niijai betek tsakaku niina
takajin aidau batsatun, iniak:

9“Juju aents aidau chichainak: ‘Amina apa iina
shiig senchi waitkagmasua nunitsuk, amek shiig
kuitamkagtukta’, tujutuina nunash atum anen-
taimsamash wajinmainaitja?” tiuwai. 10 Tusa
tutal nunu aents niijai betek tsakaku aidau niina
chichajuinak:

“Au aents aidau amina chichagtamainak: ‘Am-
ina apa iina senchi waitkagmasua nunitsuk,
amek shiig kuitamkagtukta’, tusa tujamaina
duka aajam tumainaitme: ‘Mina apag atumin
shiig kuitamjamkachuitkuig, wika nuni nagkae-
masan shiig kuitamkashtatjime. 11 Tuja mina
apag senchi takamtijamsau ainakuig, wi nuni
senchi takamtikun waitkastatjime. Tuja mina
apag akachumtayal atumin asutamajakuitkuig,
winuni nagkaemasan jiju hierro tutai tsakaskatu
aina duwi asutiattajime’ tita”, tiajui.

12 Tuja apu Roboam Jeroboaman kampatum
tsawan asam taata tibau asa, Israel aents aidau-
jai ashi apu Roboamjai chichastatus jegawajui.

13 Nunikagmatai apu Roboamak apu chichagk-
agtin muun aidau tibaunak umitsuk, shiig
senchi pegkegchaun chichagkauwai. 14 Nuniak
nunu datsauch aidau tibauwa nuna imatiksag
chichaak:

“Mina apag senchi takamtijamajakuitkuig,
wika nuni senchi takamtikakun waitkastatjime.
Tuja mina apag akachumtayai asutama-
jakuitkuig, wika nuni senchi jiju hierro tutai
tsakaskatu aidauwai asutiattajime”, tiuwai.

15 Tau asa Israel aents muun aidau tita tibau-
nak Roboamak umikchauwai. Wagki nunak
Tuke Pujuu profeta Ahiasan akateak:

“Salomon Israel wegantu doce aina nuna apu-
jiya nunak diez atankin, Jeroboaman susattajai”,

tusa tiuwa nunu uminkatin asamtai nunikui.
16 Tuja Israel aents aidau tabaun apu Roboam

antugcham dita chichajuinak:

“/David wegantu aina nunu iina apuji ati
tusaik wakegatsji! iJesé uchiji aidau dita wa-
jijin akanak iina amamainuk makichkish at-
sujainawai! jDavita tijaji aidauk dita ditak
kuitamdaikatnume! jUntsu Israel aents aidautik
iina jeen waketjagmi!” tiajui.

Aatus tusa ukuinak dita jeen waketjajui.
17 Nunikagmatai Roboamak Israel aents ainay-
atak Judd wegantu aidau nugken batsamajaku
aina nuna apuji wajas inamak pujujakui.

18 Nunik pujai, tikich Israel wegantu aidau
pampaidau. Imatiagtai Adoram takata apuji
aajakua nuna Roboam dekata tusa awemauwai.
Dutikamun Israel aents aidau kayai tukui
tukuinakua maawajui. Dutikawagmatai apu

Roboam ishamak shiig wamak carrojin egkema
Jerusalén tupikakiuwai. 19 Aatus Israel aents
aidau diez wegantu aajaku aina nunu David
wegantu apu wajasujai shiwagmagawajui.

20 Nunik batsamas Jeroboam wakitki tae
tabaun Israel aents aidau diez wegantu aajaku
aina nunu antukag, ijunag chichama akuptuka-
jui taati tusag. Tusa akuptukam taamtai, dita
apuji adaikag chichainak: “jYamaik ametme iina
apujimek!” Tuja David wegantu iina apuji ati
tuidauk ima Juda wegantu aina duke juwakaje.

21 Tuja Roboamak tupikaki Jerusalén wegak,
suntag aidaun etegkeg Juda wegantunmayan
Benjamin wegantunmayajai ciento ochenta mil
yajuak, Israel wegantu aidaujai maania depet-
makan ashi dita aidaun apuji atajai tusa je-
gauwai. 22 Tujash profeta Semaias aajakua nuna
Tuke Pujuu chichajak: 23 “Salomdgka uchiji
Roboam Juda wegantu apujijai chichasta, nuni-
akum ashi aents Judda wegantu aina nujai, tuja
Benjamin wegantu aidaujaishkam chichaakum:
24 Tuke Pujuu chichaak: ‘Dita yachi Israel aents
aina nujaig maaniawainmegka. Nunak nunit-
suk dita jeen waketjatnume, wagki wi mina
aentsug aina nunak kanaktinme tijai’, tawai
tusam ujakta”, tiuwai.

Nunu Tuke Pujuu tibau ujakam, nuna umiinak
dita jeen waketjajui.

Jeroboam Apajuin umigtsuk pegkegchaun
takasbau

25 Tuja Jeroboam yaakat Siquem Efraigka
nugken awa nuna tentea peegkeg apakui, dutika



1 Reyes 12:26 xliii 1 Reyes 12:32

nuwi nii pujusui. Nuwi pujus yaakat Penuel
daagtin aajakua nuna peegkeg tentea apakui.
26 Tujash nii anentaimas: “David wegantu aina
nunu tikich Israel aents diez wegantu aina nuna
awagki ijjumag dita apuji atajai tumainai. 27 Tuja
juju aents aidauk Tuke Pujuun emematuinak,
kuntinun apeatatus Jerusalén shimuina nuninak
Roboam Juda wegantu apujiya nuna ataktu shiig
anenmain ainawai.

“Nuninak mina mantuawag Roboamjai ataktu
jjunmain ainawai” tusa, 28 niina suntaji apuji
aidaujai chichasa, oro yajuakjum jimag toro
tsakat dakumka najanatajum tusa inamjauwai.
Nuna najanawagmatai, aents aidaun chichajak:
“Atum aidautijum kuashta Jerusalén shimagme.
Tujash yamaik jujuwai atumi Apajuijum,
Egipto nugkanum batsatutigmin jiipajajua
duka”, tiuwai. 29 Nuna tusa niina suntaji
aidaun inajui, dutikam nunu jimag toro tsakat
dakumka najanamun makichik jukiag tsumujin
yaakat Betelnum apusajui, untsu tikichnak
yaakat Dagnum apusajui. 30 Dutikawagmatai
Israel aents aidauk pegkegchaun takamsajui,
wagki Jerusalén wegag Apajul emematmainun
idayinak, Betelnum shiyakag, tuja Dagnum
shiyakag nuna emematuidau asag.

31 Tuja Jeroboamshakam nain aidaunum jega
Apajui emematku ijuntai tusa jegamjauwai. Du-
tika aents Levi wegantuchu aidaunak sacerdote
adaijauwai.

32 Nuigtushkam Jeroboam dutikati
tichamaitak, nantu ocho takamunum tsawan
quincetin Juda wegantu aidau jiistamin aina

nunu jiistamami tusa nigki umikui. Dutika
nigki nuigtushkam kuntinun maa kuntin patasa
apetainum apeauwai. Nunak nii inamjamtai
toro tsakat najanamu Betelnum aajakua nuna
emematak dutikauwai. Dutika nunu jega
wainka apajuimtai emematku ijuntai aidaun
kuitamkatnun, atum sacerdote atajum tusa
adaitujui. 33 Aatus nantu ochoa nunu takamtai,
tsawan quincetin Jeroboam Kkuntin patasa
apetain Betelnum najanauwa nuwi kuntinu
maa patas apeauwai. Dutikak juju nantutin
Apajui emematku jiistamtai ati tusa Israel aents
aidaun tiuwai. Nuna tusa kugkuin incienso
tutain apeatatus altarnum wakauwai. Tujash
nunak nii wakegak dutikauwai.

16

Acab Israel aents aidau apuji wajasbau

29 Makichik aents Asa daagtin Judd wegan-
tunum apu wajas treinta y ocho mijan inamai,
Omri uchiji Acab aajakua nunu Israel nugkanum
apu wajas inamtan nagkamauwai. Niig yaakat
Samaria pujus veinti dos mijan inamjauwai.

30 Tujash niina pujutig Tuke Pujuu diismak
shiig pegkegchau aajakui. Tikich apu aidau
pegkegchaun takasu aina nuna nagkaesau
pegkegchau aajakui. 31 Makichkish pegkegchaun
takaschatjai tusagkesh anentaimtsuk,
Jeroboamjai betek pegkegchaun takasui.
Nuniau asa Sidogkan apuji Et-baal aajakua
nuna nawanji nuwa pegkegchau Jezabelan
nuwatkauwai. Nunik ditd ememattaiji

Baal aajakua nuna niishkam emematujakui.
32 Nuigtushkam Baal emematku kuntin patasa
apeatnun Samaria nugkanum najanauwai.
Dutikak Baal emematku ijuntain jegan
jegamkauwai. 33 Tuja nuigtushkam tikich
dita apajuimtaiji Asherd aajakua nuna niimen
numinum dakumak najanauwai. Dutikamtai
Tuke Pujuu Israel aents aidaun Apajuijiya nunu,
yaunchuk apu aajaku aidaun kajegkauwa nuna
nagkaesau shiig senchi kajegkauwai.

34 Acab apu aajakua nunu tsawantin ma-
kichik aents betelnumia Hiel daagtin yaakat
Jerico tsaikbau aajakua nuna ataktu yaakta-
mauwai. Nuna yaaktamatatus yama nagkama
takamunum niina uchiji iwai Abiram jakauwai.
Tuja yaakta najana nuna waitijin apujtusu ai,
niina uchiji ekeu Segub jakauwai. Duka nunikui
wagki Tuke Pujuu Josuén chichajak: “Makichik
aents Jericon ataktu yaaktamatag tusa takatna
nuna uchijig jinaatnai”, tiuwa nuna umintai.

Apu Acab pujusmatai
profeta Elias takasua
nunu pachisa agaghau

17
(17—21)

Yumi yutugchattawai tusa profeta Elias et-
segkamu
1 Profeta Elias Tisbénmaya aajakua nunu apu
Acabpan chichajak: “jJuju mijana duwi nagkama
yumi yutugchattawai, wi yutugti tama yutugtin

asa! Tuja sajattanakesh sajatkashtatui. jJunak
Israel aents aidau Tuke Pujuu Apajuin emematin
aina nuna wi umijag nuna daajin dekas uminkat-
nun tajai!” tiuwai.

2 Tusa pujai Tuke Pujuu Eliasan chichajak:
3 “Juwi pujam nunu jiinkim etsa minitaiya
nuni wetd. Nunikam entsa Querit tutai na-
mak Jorddgnum etsa minitaiya nuni awa nuwi
uumkam pujusta. 4 Nuwi pujusam nunud yumi

uwagtatme. Tuja wi chigki cuervon™ awematta-
jai yutain amasti tusan”, tiuwai.

5 Tusa tima Elias Tuke Pujuu tibaun umiak
Querit entsanum weuwai. 6 Nunik imau pujai,
cuervo aidau pagkan nejejai jukiag kashikmas,
aagku aatus ejetuidau. Untsu yuminak nunu
entsanmayan umujakui.

7 Tujash yumi yutachu asamtai, nunu entsak
dukap atsuk kuyua buku wajasui.

Nuwa waje sareptanmaya Eliasan yujumkan
ajamsamu

8 Nunik entsa kuyuamtai, Tuke Pujuu Eliasan
chichajak: 9 “jYaakat Sarepta Sidén nugkanum
awa nuwi weme pujusta! Tuja makichik nuwa
waje nuwi puja nunu amina yutain amasti tijai”,
tiuwai.

10 Tusa tima Elias nunu yaaktanum weuwai.
Nunik wea weakua jegattak wekama, ma-
kichik nuwa chigkimin juwaak wekaetatman
wainkauwai. Nunik untsuka chichajak:

* 17:4 “Cuervo”:  Juju chigkik uje bukusea chuwagka
numamtinai.

“iWait aneasam tsapanum yumi shikikam
ajampusta uwagtajai!” tiuwai. 11 Tusa tima nunu
nuwa yumin utitag tusa wegaun Elias ataktu
untsuka chichajak:

“iWait aneasam pagshakam itagtuata!” tiuwai.
12 Tama nii ayaak:

“Tuke Pujuu Apajul ame emematnaitam nuna
daajin dekaskenum tajame, pagkak shiig atsug-
tawai. Untsu harina shiig piipich ichinkanum,
tuja aceiteshkam piipich jarranum ajutui. Nuna
mina uchigjai inajuan yuwatasan chigkimin
juwakun wekaejai. Untsu nuna ashi inajuam-
tai yuwami, nunika nunu amuka nujantaikish
jinaami, wagki tikich yumainuk shiig atsawai”,
tiuwai. 13 Tutai Elias ayaak:

“Nuna amukan nujantai jakashtajash tusamek
puyatkaipa. Ame piipich ajutui tame nunu in-
agkata. Tujash wi yuwatna nunuwa pag inajuam
sujusta. Dutikam nuadui ame yuwatin uchijum
yuwatnujai inajuata. 14 Wagki Tuke Pujuu Apa-
juin Israel aents aidau emematin aina nunu: ‘Ha-
rina ichinkanum awa duka amuekashtatui, tuja
aceite jarranum awa dushakam amuekashtatuy’,
tawai. Nuadui nunu yusa pujajinig, Tuke Pujuu
yumin yutumtijattawai”, tiuwai.

15 Tusa tima ukuak weuwai. Nunik Elias
tibaunak imatiksag umikui. Nuna yusag kuashat
tsawan batsamsajui. 16 Tuja Tuke Pujuu
Eliasan tibaunak betek, harina ichinkanum auk
amuekachui. Tuja aceite jarranum aushkam
amuekachui.

17 Nunik kuashat tsawan batsatai, nuni nuwa
wajea nuna uchiji jata achikam shiig senchi jau

asa jakauwai. 18 Nunikmatai nund nuwa Eliasan
chichajak:

“iEliasah, Apajuin inakegah! ;Wisha aminash
itugkamu asamea suwimak sujakmesh mina
uchijush mantugtame?” tiuwai. 19 Tama Elias
ayaak:

“iUchijum juwi itanta!” tusa niina bakuin
uchijin patasa pujujun juki, Elias nii kanutaijin
yaki iwaka niina pegakjin aepsauwai. 20 Dutika
senchi untsumak Tuke Pujuu Apajuin segaak:
“iTuke Pujuu Apajui mina ememattaijuh! Juju
nuwa mina kuitamjuka juna uchiji jakamtai,
anentaimak senchi waittsati tusamesh ¢wagka
tiume?” tau.

21 Tusa tamawaik uchin kampatuma ima-
nia pagkuk senchi untsumak Apajuin segaak:
“i{Tuke Pujuu Apajui mina ememattaijuh! jWait
aneasam juju uchi etsagagta!” tiuwai.

22 Tusa segam Tuke Pujuu niina antujuk uchin
etsagajui. 23 Dutikamtai Elias uchi juki nugka
akaiki dukujin suwak:

“iDiisia nijah, amina wuchigmek iwakui!”
tiuwai.

24 Tusa tama nunu nuwa ayaak: “Yamai deka-
jai, amek dekas Apajui etegkamuitme. Tuja
ame tame duka jdekaskea nu Tuke Pujuunmaya
tame!” tiuwai.

18

Elias wakitki apu Acab pujamunum jegamu

1 Kampatum mijan nagkaemakiu ai, makichik
tsawantai Tuke Pujuu Eliasan chichajak: “jYu-
min yutumtijattajai, dutikatin asamtai apu Acab
pujamunum wetd!” tiuwai.

2 Tusa tima Elias weuwai. Nunik apu Acab
pujamunum jegauwai. Tuja nunu tsawan-
tinig yaakat samarianmaya aidauk yumain atsau
asamtai, shiig senchi nujantai waituidau.

3 Imanik waituidau asag Eliasak eke jegat-
saig, Acab niina wajiji aidaun kuitamin Abdias
Tuke Pujuun eme anentus emematujakua nuna
untsukui. 4 Tuja nunu tsawantin Jezabel Tuke
Pujuu aentsji profeta aina nunu kajegtajum tusa
suntag aidaun inajui. Dutiktai Abdias cien
profeta Apajui takajin aidaun ijumjauwai. Du-
tika cincuenta, cincuenta akanak jimag waanum
uumkatajum tusa ishiakui. Dutika ishiakam
imau uumak batsatun yujumkan ejetua ayuju-
jakui. 5 Tuja Abdias apu Acab pujamunum
jegamtai, nii chichajak:

“Juju nugkanum entsa aidau, namak aidau
aya nuni wemi. Nunika nuwi wekaesa
namputchawame caballo aidau, burro aidau
ayugmain chijichi atsawash egakmi. Dutika
egachkuik kuntin jinaamtai tagkugtuchu juwak-
tatji”, tiuwai. © Nuna tusag, nund nugkanum
dita yujastag tibaunum shiyakajui. Tuja Acab
tikich yantamnum wetai, untsu Abdias tikich
yantamnum weuwai.

7 Nunik wekama Elias minaujai Abdias igku-
nikui. Nunik niina emtin tsuntsuma pujus
chichajak:

“iMina Apujuh! ¢Ame Eliaschaukaitam?” tau.
8 Tama nii ayaak:

“Ehe, witjai. Weme amina apujum Acab, Elias
tae tusam ujakta”, tiuwai. 2 Tusa tama Abdias
ayaak:

“W1 apu Acabpan jegajua ujaig, minak man-
tumainai. 10 Apu Acab amina egapak ashi
nugkanum aents ishiakbau aidau yujawai. Du-
tikamu waketug kaunawag wainkachji tusa
ujainam, dekas wainkachuitkumek Tuke Pujuu
daajin tajai tita tusa imatjawai. Nunak ame Tuke
Pujuu Apajui ame emematnaitam nuna daajin
dekaskenum tajame. 11 ;Imania nunash wi
jegajuan Elias juwi pujawai tusan ujaktag? 12 Wi
apu ujaktasan amejai pujag nuna ukukin wegai,
Apajui Wakani egkemtugmag wi dekashbaunum
etamtatui. Tuja wi Acabpan ujaka ai, nii amina
waipaktakama waipakchag mina mantumainai.
Wi amina inakmetag nunak datsauch asanuk
Tuke Pujuun umignaitjai. 13 Tuja Jezabel profeta
aidaun kajegtag takui, wi ayamjukuitag duka
camek dekachukaitam? Tusa chichaman umik-
matai, wi profeta aidaun cien ijjumjan, cincuenta
cincuenta akankan jimag waanum utsawabi-
ajai. Dutikan nuwi batsatun yutain suyajai.
14 Nunin aish ¢wagka yamaish minash, apujum
wejim Elias juwi pujawai tusa ujakta tusamesh
tujutme? Atsa amina waipakcha maati tusa
¢tujuttsumek?” tiuwai.

15 Tutai Elias ayaak: “Tuke Pujuu Apajui ashi
senchigtina nuna daajin tajame. Yamaikiuch apu
Acabjai chichastasan wetatjai”, tiuwai.

16 Tusa tima Abdias Acabpan ujaktatus
weuwai. Dutika ujakam Acab Eliasjai igkunik
chichastatus weuwai. 17 Nunik jegaa Eliasan
chichajak:

“¢cAmekaitam Israel aents aidau wutugchat
apugtusam waitkam nunu?” tiuwai. 18 Tusa
tama nii ayaak:

“Wika Israel aents aidaunak utugchatan
apujtusnuk waitkatsjai. Auk ame amina pataim
aidaujai Tuke Pujuu chichame umiktajum
tibauwa nunu idaikujum, Baal emematu
yujau asajum, Israel aents aidauk waitkagme.
19 Untsu takumek ashi Israel aents aidau, Baala
chichamen etsejin cuatrocientos aidau, nuigtu
Astarté chichamen etsejin cuatrocientos aatus
aina nuna Jezabel ayuju pujuja nunu muja
Carmelo tutaya nuwi ashi ijjunjatnume tusam
tita”, tiuwai.

Elias Baala profetaji aidaujai
20 Tusa tima Acab ashi Israel aents aidaun
Baala profeta]1 aidaujai muja Carmelonum ijum-
jauwai. 21 Dutikamtai Elias ashi tuwaka ijun-
baunum jeganta ditan chichajak:

“¢Atumesh ima Apajuik umigchau jimag anen-
taintin ainajum dusha wajutiya yapajinattagme?
Wi Tuke Pujuun umijag nunu dekas Apa-
juiyaitkuig nii umigkatajum. Untsu dekas Baal
Apajulyaitkuig nii umigkatajum”, tiuwai. Tusa
tamash aents aidauk makichkish aimtsuk jjunu.
22 Nuna tusa ataktu awagki chichaak:

“Tuke Pujuu chichamen etsegtin iwakuk ima
wikiuchitjai. Untsu Baala profetaji aina duka cu-
atrocientos cincuenta ainawai. 23 Tuja jimag toro
tsakat sukagtustajum, nuna dita makichik etegka
jukiag maa asajag jii ikapagtin ijjumjamunum
patagtinme. Tujash eke jiinak ekemakainmegka.
Dutikawagmatai wishakam tikich toro tsakatan
asajan jii ikapagtin ijjumjamunum patagtajai,
tuja wishakam jiinak ikapagchattajai. 24 Nunu
ashi uminkamtai atum aidautijum atumi apa-
juiji untsuktajum. Tuja wishakam Tuke Pujuun
untsuktajai. Tusa untsuam nuna antujuk jii
kegaun ajuag ekemaktata nunu dekas atatui
Apajuiya duka”, tiuwai.

25 Nuna tusa Elias Baala chichamen etsejin
aidaun chichajak:

“Atumek kuashat ainajum nuadui jimag toro
tsakat puja nunu diisjum etegka jukijum atumea
umiktajum. Dutikajum atumi apajuijum untsuk-
tajum. Tujash eke jii ijjumjamua duka eke-
makaigpa”, tiuwai. 26 Tusa tima, betek umika-
jui. Dutika umikag kashikmas nagkamas Baalan
untsu batsatu. Imatuinak: “jApawa Baala ai-
jatkata!” tusag kuntin patasa apetainum nuna
tentea ijunas peepet tsekenau. Tujash makichk-
ish ayachu. 27 Imaniagtai etsa tutupit ai, Elias
ditan tuke aneas dushikiak: “Senchi untsumkata-
jum, auk dekas niyai apajuik. Tsawanji at-
sugmas aigmatsutai. Nuniachkush wakenmas
wematai. Atsa nuniachkush tikich nugkanmas
wematai. {Namputchawame kanag shintachu
asa aniatsuash, ishintagtajum!” tau.

28 Tuja ditak tuke untsuma batsatu. Imatuidau
asag, dita apajuijin emematuinakug tuke nunin
asag, kuchiyai tsupimakag numpak wajasag bat-
satu. 29 Etsa tajiag tegamtaishkam, imaanjaujai

betek tsekenak untsuma batsatu. Imani bat-
sataig kuntin apeatin tsawan jegauwai. Tu-

jash imatuidaun ayauk makichkish antukachui.
Wagki ditan aimainuk makichkish atsau asa.
30 Nunikmatai Elias ashi aents aidaun chichajak:
“Wi wajag juwi kaunatajum”, tiuwai.

Tusa tima ashi jegantajui.  Nunikagmatai
Tuke Pujuu emematku kuntin maa patasa apetai
yaunchuk najanamu aajaku tsaikbaun ataktu
iwajauwai. 3! Nuna najankug Apajui Jacopan
Israel atatme tiuwa nuna uchiji doce aajakua
imatiksag doce kaya aidaun yajuakui. 32 Dutika
nunu kaya aidaun ekenag Apajui emematku
kuntin patasa apeatnun najanauwai. Dutika,
nuna tentea tainiuwai veinte kilo trigo chimpi-
mainun. 33 Dutika nuwi chigkimi patag nuadui
toro tsakatan asaag nuwi pataajui. 34 Dutika
chichaak:

“Ipak usumat ichinkanum yumi aimkata-
jum, dutikajum kuntin asaaja patagbauwa
nunu chigkim patagbauwa nujai kampatuma
ukatkatajum”, tiuwai. Tusa tima imatiksag
dutikau ainawai. 35 Dutikamu asa nunu yumi
saegak kuntin patasa apetai najanamunum nuna
yantamen nugka taimunmak ashi piyajui.

36 Tuja kuntinu neje ashi apetai tsawan
jegamtai Elias nuwi jeganta chichaak: “Tuke
Pujuu Apajuin Abraham, Isaac, Israel aents
aildau emematin aina nunuwah, dekas amek

Israel aents aidaun ememattayaitam nuna yamai
dekatnume. Tuja wika amina inakem asan,
ame inatjamin jutikag nunashkam dekatnume.
37 {Tuke Pujuuwah ayu tujutta. Amek ditan
Apajuiji asam aigkata, nuna wainkag ataktu
amina umigtamainak, ame dita untsuam nuna
shiig dekatnume!” tiuwai.

38 Tusa inagnaig Tuke Pujuu awemamu
nayaimpinmaya jii iyajui. Nunik iyaag nunu
kuntin maa asaja patagbaunak chigkimjai
jjumag apeauwai. Dutikak kayanashkam apea
yuku emauwai. Dutikak nugka taimunum yumi
piyajunak buku emauwai. 39 Nuna wainkag
aents aidauk ishamkag tsuntsumawag nijayin
nugka antig pujusag chichainak: “jTuke Pujuuk
dekas iina Apajuijiyai, Tuke Pujuuk dekas iina
Apajuijiyai!” wajaidau.

40 Imatiagtai Elias ditan chichajak: “jBaala
profetaji aina nunu achiktajum! jMakichkish
tupikakig uwemjainmegka!” tiuwai. Tusa tima
Israel aents aidau aintug achikajui. Dutikawag-
matai muja segaunum entsa Quisén tutainum
yajuak emauwai, nuwi ejegawag kajegkajui.

Elias Apajui segamu
yumi yutugti tusa
41 Dutika ijinawagmatai Elias apu Acabpan
chichajak: “Wamak weme yujumak yuwata,
yumi uutun antajai”, tiuwai. 42 Tusa tima Acab
yujumka yuwatatus weuwai.

Tujash Eliasak muja Carmelo tutainum yaki
wakauwai. Nunik nuwi tikishmag tsuntsuma

yapin tikishin antig pujusui. 43 Nunik pujus niina
inaken chichajak:
“Weme nayantsanmanini niimsata”, tiuwai.

Tusa tima wee diisui, nunik wakitki taa
chichaak: _ o _ . )
“Atsawai wainkachjai”, tiuwai. Tujash Elias

chichajak:

“Sieteya imania wakitkita”, tiuwai. 44 Tusa
tima sieteya nuna wee taa chichaak:

“{Nayantsanmaya yujagkim piipich uwegjai
betek yaki wau wainnawai!” tiuwai. Timatai
Elias niina chichajak:

“Weme Acab ujakta, carrojin juki, eke yumi
yutatsaig weti, yumi senchi yutak epenkai”,
tiuwai.

45 Tusa tima, weji Acabpan ujakui. Du-
tika ujakam carrojin egkema yaakat Jezreelnum
weuwai. Nuniai nayaimpinmak dasesegmat yu-
jagkim suwe wajasui. Nunik shiig senchi yutujui.
46 Tuja Eliasak Tuke Pujuu senchimtikamu asa,
niina jadanchjin akachumtaiyai jigka shiig senchi
tupikaki, apu Acab yaakat Jezreel jegatsaig niiya
jegauwai.

19

Elias muja Horebnum tupikakbau

1 Acab yaakat Jezreelnum jegd, Elias dutika-
mun pachis wajuk Baala profetaji aidaun ijinae
nuna ashi Jezabelan ujakui. 2 Dutika ujakam
niina aentsji chichama etsegnun Elias ujakta
tusa akateak: “jEliasah, ame mina profetag
aidau kajegkume, nuadui wi aminak manta-
matnume titatjai! jTuja ame mina profetag

aidau kajegkum dutiksanuk, kashin etsa yamai
awa juniai wi amina maachmataig mina apajuig
suwimkan sujusti!” tiuwai.

3 Nuna chichama antuk maatag tabau asa
tupikaki, Judd nugken yaakat Beershebanum
weuwai. Nunik jegaa nuwi niina inaken ukuk-
iuwai. 4 Untsu niig nigki uwegshunmanini
weuwai. Nunik makichik tsawan wea weakua
tampuch Wa]amunum ]eganta nuwi ayaumas

pujusui. Nuwi pujus jamainun anentaimu
asa chichaak: “jTuke Pujuuwah, yamai anen-
taimkun waittsashjai! jDekas jakati tujutta,
wagki wika mina muuntug aina nuna nagkae-
saukesh atsujai!” tiuwai. 35 Aatus tusa nuwig
tepes kanajui.

Nunik tepaun d&ngel tumain Apajui tajua
achika ishintak: “jNantakim yujumak yuwata!”
tiuwai. 6 Tusa tama shigtaag ashi niimsa-
takama, niina chaiken makichik torta yama in-
ajuamu, nuigtu yumi jarranum aimkam pujaun
wainkauwai. Nunik wainak nantaki nuna yuwa
umutnashkam uwajui. Nunik ataktu tepes kana-
jui. 7 Tujash Apajui dngel tumain ataktu tajua
achika ishintag, chichajak: “jNantakim yuwata,
ame wegam duka shiig atushtai!” tiuwai.

8 Tusa tima Elias nantaki nuna yuwa umutain
uwajui. Nuna yuwa ichichmamag cuarenta
tsawan, nuigtu cuarenta kashi wekagas Apajui
mujaji Horebnum jegauwai. 9 Nunik jegaa nuwi
waanum waigka kanag tsawajui. Nuwi pujaun
Tuke Pujuu niina chichajak:

“¢Eliasah, amesh juwish waji pujugme?”
tiuwai. 10 Tama nii ayaak:

“Israel aents aidau amina idaitamsaju asag,
ame emematku kuntin maa patasa apetai na-
janamu aidaun yumpuajag, amina profetajum
aidaunashkam kajegkaje. = Nuninakui amina
akasmatkun shiig senchi kajeajai. Tuja ima
wiki iwaku juwakjai. Minashkam mantuatatus
egatuinawai”, tiuwai.

11 Tusa timatai Tuke Pujuu niina chichajak:

“iJiinkim anu mujanum mina emtijui wajasta!”
tiuwai.

Nuna tusa inagnaig, Tuke Pujuu nagkaemak-
iuwai, nuniai dase shiig senchi dasentak nunu
mujan umuchiam kaya muun aidau jimaituk
dakaejauwai. Nunu nagkaemaig nugka senchi
uugkauwai. Tujash Tuke Pujuuk dasenmak
atsujakui. 12 Tuja nugka uugbau nagkaemaig,
jii keejakui. Tujash Tuke Pujuuk nunu jii kega-
munmashkam pujujakchauwai. Nunu jii kegau
megkagai, antuekauwai shiig pegkegchin shinau.
13 Nuna Elias antuk ishamak niina jdanchjin
juki, yapin dukuka waanum pujau jiinki pujusui.
Nunik pujai chicham chichamu antuegak:

“¢Eliasah, amesh anuish waji pujugme?” tau.
14 Tama nii ayaak:

“Israel aents aidau amina idaitamsaju asag,
ame emematku kuntin maa patasa apetai na-
janamu aidaun yumpuajag, amina profetajum
aidaunashkam kajegkaje, nuninakui amina akas-
matkun shiig senchi kajeajai. Tuja ima wiki
iwaku juwakjai. Minashkam mantuatatus ega-
tuinawai”, tiuwai.

15 Tusa tutai Tuke Pujuu niina chichajak:

“Ame taamun nund jintanmak uwejush
yaakat Damasco awa nuni wakitkita. Nunika
jegaam Hazael aceiteyai buuknum nijakam
Siria apuji emata. 16 Tuja Nimsi tijaji Jehu
aceiteyai buuknum nijakam Israel aents
aidaun apuji emata. Untsu Safat Abel-
meholanmayan uchiji Eliseo amejai yapajinatin
adaikata. 17 Dutikawamin Israel aents aidau
Baalan emematiu aidaunak Hazael kajegtatui.
Dutika kajeam pisagmataish, Jehu ijinattawai.
Untsu Jehu maatag tama pisagmataig, Eliseo
jjinattawai. 18 Untsu Israel aents siete mil
aidau Baalan tikishmatug emematchaju aidau,
tuja sauktanakesh saukuachaju aina nunak
jjinashtatjai”, tiuwai.

Elias Eliseon ipaamu

19 Tuja Eliasak nuwi pujau wakitkiuwai,
nunik Eliseo ajak ajakmatnun takak pujaun
wainkauwai. Tuja doce toro aidaunum nugka
pukutai jigkatuamu aidau eemak, nugka pukui
shimutai niishkam nuna ukujin makichik japis
nugka pukua pukuakua wegau. Nunittaman
Elias jegantun niina jdanchjiyai tuntupnum
dukukui. 20 Dutikam nuna japis wegau ukuak
tupikaki Eliasan jegantun chichajak:

“iMachik tsawan sujusta! jMina apajun mina
dukugjai ujaka ukuakun amejai wekaesatjail”
tiuwai. Tusa tama:

“;Ayu nunikta, tujash aneaku ata wi amina ipa-
jam nunu!” tiuwai. 21 Tusa tima Eliseo Eliasan
ukuak weuwai. Nunik jegd nunu jimag toro
nugka pukuu aidaun mauwai. Dutika umika,

toro nugka pukuiti tusa numi minantua jigka-
mua nunak juki ikapag inajuauwai. Dutika aents
aidaun susauwai yuwatnume tusa. Nuna dutika
ukuak Eliasjai uyunis wekaesatatus weuwai.

21

Nabot uva ajakbaun Acab atankitag tibau

1 Apu Acab aajakua duka Samaria nugkanum
pujus inamajakui, nuniayatak tikich niina pu-
jusa inamtaiji yaakat Jezreel ajujakui. Nunu
yaaktanmaya makichik muun Nabot daagtin uva
ajakbau jega apu pujusa inamtain nuna yanta-
men aajakui. 2 Tuja makichik tsawantai Acab
Nabotan chichajak:

“Amina ajajum uva ajakbauwa nunu mina
sujusta, mina ajag ati, wagki wi pujusa inamtai-
jua nuwi au asamtai. Nunu sujakminig, tikich
ajanum uva ajakbau shiig pegkeja nuna amas-
tajai. Untsu ame wakegakminig, juna akiken
kuichkin akiktajame”, tiuwai. 3 Tusa tama Nabot
ayaak: “jMina apag mina dukugjai ukugtuk-
mauwa duka midau asamtai, amamaitsugme!”
tiuwai.

4 Tusa tima Acab wake besek wakitkiuwali,
wagki Nabot chichaak: Mina apag mina dukugjai
ukugtukbaunak amamaitsugme tusa tibau asa.
Nunik jegaa yujumkan yutsuk yapin tanishnum
anug tepesui. 5> Nunik tepetai niina nuwe Jezabel,
jegantun iniak:

“:Wagka yujumak yutsukesh wake besekmesh
pujame?” tau.

6 Tama Acab ayaak: “Jezreelnumia muun
Nabotjai chichasmajai, niina ajaji uva ajakbauwa
nuna sumaktajai tusan. Tujash sujutan daki-
takui, tikich aja uva ajakbauwa nuna nagkaesau
pegkeg awa nuna susatjai timajai. Tujash nii
mina sujutan dakitmae”, tiuwai.

7Timatai niina nuwe Jezabel ayaak:

“Tujash ¢amechukaitam Israel aents aidaun
apujimek?  Ani pujutsuk yujumak yuwata.
jAu Nabotan ajajin uva ajakbauwa nunak wi
ikamjuktagme!” tiuwai.

8 Tusa tamawaik Acabpa daajin papiin
agag apu sellojin apuja, nunu yaaktanmaya
apu eme anentsa diitai aidau Nabotjai

batsamin_ aidaun ishitkauwai. 9 Nunu
papiinmak aatus agajui: “Yujumak ijagmat

ati tusajum etsegkatajum. Tuja aents aidau
tuwakmatai, Nabot juki ejentatajum dita
emtin ekentsatajum. 10 Dutikajum niina
tsanumjugtin aidau jimag aents pegkegchau
aidau niijai niimtikajum ekentsatajum. Nuwi
ekemas tuke aneas tsanumjuinak: ‘Ame Apajuil
pegkegchau chichagkum Apushkam pegkegchau
chichagkamume’, tusa titinme. Tusa tiagmatai
jiilkjum, kayai tukua tukuakuajum maatajum”,
tiuwai. 11 Tuja Nabotan yaaktajinia aents aidauk
muun aidau, nuigtu apu aidau aatus Jezabel
papii agag akupkamunak imatiksag umikajui.
12 Nuninak yujumka ijagmawag batsamas,
Nabotan jukiag aents tuwak batsatbaunum
ejegan dita emtin ekentsajui. 13 Dutikawaju ai,
ashi aents aidau antamunum niina tsanumjugtin
aidau jimag jegantajui. Nunikag tsanumjuinak:

“Nabot Apajuin, apu Acabjai pegkegchaun
chichaju antukmaji”, tiajui. Tusa tiagmatai
juki, yaakta ukumtikiag kayai tukui tukuinakua
maawajui. 14 Dutika maawagmatai, Nabotnak
maawaje tusag Jezabelan ujakajui.

15 Nuna Jezabel dekaa Acabpan chichajak:

“{Nabot niina ajaji uva ajakbauwa nuna am-
ina amatan dakitma nunud weme jukita, wagki
yamaik niig jakae!” tiuwai. 16 Nuna Acab dekaa
Nabota ajajin jukitatus wejiuwai.

17 Dutikamtai Tuke Pujuu Eliasan chichajak:
18 “Weta nunikam Acab Israel aents aidaun apuji
Samaria nugkanum puja nunu egakta. Tuja
yamaya juwik Nabota ajajin jukitatus ajanum
jegan wekaewai. 19 Nunu jeganta chichagkum:
‘Ame Nabot maakum numpe ukaghauwa nuna
yawa aidau dukajaja dutiksag, amina numpe-
nashkam nuanuig dukajagtatui’, Apajui tujamui
tita”, tiuwai.

20 Tusa ujakam, Nabot Eliasan ayaak:

“Amek mina shiwaajuitme, tujash juwi
igkunkaume”, tiuwai. Tama Elias ayaak:

“Ehe, igkugjame. Wagki amek Tuke Pu-
juu diismak ima pegkegchauwa duke takame.
21 Nuniau asamin Apajui aatus tujamui: ‘Ami-
nak shiig pegkegchaun itajuattagme, dutikakun
ame wegantu aidaunak ijituattagme; tuja am-
ina uchijum aishmag aidau Israel nugkanum
batsatunak ashi ijituattagme. 22 Tuja Nabata
uchiji Jeroboaman, niina uchiji aidaujai ijin-
auwaitag dutiksanuk aminashkam ijinattagme.
Tuja Ahias aajakua nuna uchiji Baasa Israel

aents aidaun pegkegchaun takamtikak mina ka-
jemtijuku asamtai, wi suwimka suwakun ijin-
auwaitag numamtuk aminashkam ijinattagme’,
tujamui Apajul.

23 “Tuja Jezabelnashkam pachis Tuke Pujuu
chichaak: ‘Jezabelnak yaakat Jezreel peejamua
nuna aawin yawa aidau yuwawagtatui. 24 Tuja
amina pataim aidau yaaktanum jakagtata nunak
yawa yuwawagtatui. Untsu aga jaunak chuwag
yuwawagtatui’ ”, tiuwai.

25 Tuja tikich apu aajaku aina duka Acabpan
nuwe Jezabel tabaun umiju asa, Tuke Pujuu di-
ismash ima pegkegchaunak takajakua nuninuk
atsujakui. 26 Tuja amorreo aents aidau dakumka-
mun emematujaku aina nunisag, Acabshakam
nuna emematak shiig pegkegchau Tuke Pujuu
aentsji Israel wegantu aidau emtin iwainmama-
jakui.

27 Juna aatus Apajui tibaun Acab antukui.
Nunik puyatuk jdanchjin japiki ichigkui, dutika
jdanch pegkegchaun nugkuja, yujumkan ijagma
pujau. Nunik pujus makichkish yapagmamtsuk,
wake besek wekagu. 28 Nunik pujutai Tuke Pujuu
Eliasan chichajak: 29 “¢Acab awake anentaimag
minai yunumka dusha dekamek? nuniku asam-
tai, nii iwaku pujaigkik, niina uchiji aidaunak
ijjituashtatjai. Untsu nii jakamtai, niina uchiji
apu wetata nuadui, niina uchiji wegantunak
suwimkan susattajai”, tiuwai.

22

Apu Acabpan depetuk maawagtinun pachis

Micaias etsegkamu

1Israel aents aidauk Siria nugkanmaya aidau-
jai maanitsuk kampatum mijan batsamsajui.
2 Tujash kampatum mijana duwi Judd wegantu
aidau apuji Josafat Israel aents aidau apuji
Acabpan ijagsauwai. 3 Nunik mai apuk chichaak
batsatai, Acab Israel aents aidaun apuji niina
atuwe aidaun chichajak:

“Atumek dekagme, yaakat Ramot Galaadnum
awa duka dekas iinui. Nunin aig Siria nugkan
apuji nii atai kuitama nunu atankimi”, tiuwai.
4 Nuna tusa Josafatan iniak:

“Yaakat Ramot Galaadnum awa nuna siri-
anmaya aidau ayamjuinak akasmatuina nunu

jeteamunum  juyunkagtumainchaukaitam?”
tau. Tama Josafat ayaak:

“Wika mina suntag aidaujai, tuja caballonum
entsamak maanin aina dushakam betek amina
suntajum aidaujai atuniaji. > Tujash eke shimut-
suk Tuke Pujuu iniasta ¢niish tunak tujamit?”
tiuwai.

6 Tusa tima Israel aents aidaun apuji Acab
cuatrocientos profeta aajaku aina nuna ijumag
chichajak:

“¢Yaakat Ramot Galaadnum awa nunash
jetemainkaitag, atsa  jetemainchaukaitag?”
tiuwai. Tusa tama dita ainak:

“Jetekta, auk amek Tuke Pujuu yaimpasmatai
depetkattame”, tiajui.

7 Tujash Josafat Judd wegantu aidaun apuji
iniak:

“¢Juju profeta aidaush dekaskeash tuina tusa,
tikich profeta iniasa shiig dekamainush juwish
pujatsuak?” tiuwai.

8 Tusa tama Acab Josafatan ayaak:

“Ehe, makichik pujawai, nunu iniasa deka-
mainai Tuke Pujuush wajintuaki. Nuna daa-
jig Micaias, Imla uchijiyai. Tujash wika ni-
inak kajegnujai, wagki pegkejan ujattsuk, ima
pegkegchaunak ujatu asamtai”, tiuwai. Tutai
Josafat ayaak:

“/Duka aajamek tiipa!” tiuwai. 9 Tusa tima
Israel aents aidau apuji Acab makichik suntaja
apujin untsuka chichajak:

“iImla uchiji Micaias wamkes juwi taati tusan
wakegajai!” tusa akateg akupkauwai.

10 Tuja Israela apuji Acab Judda apuji Josafatjai
apu nugkutain nugkujag iwagmamag, yaakat
Samaria waitainum ekemsa ayamtai plazanum
apu ekemtai aidau umikbaunum eketaidau.
Nunik eketainai ashi profeta aidauk, Apajui
tawai tusa chichaman etsejuidau.

11 Tuja nuwiya makichik Sedequias daagtin
muun Quenaana uchiji baka kachujijai betek jiju
najanamujin takus wajasa untsumak: “;Tuke
Pujuu aatus chichaak: ‘Juju kachu aina jujai
sirianmaya aidau jetektatjume, dutikajum ashi
amuktatjume!’ tawai”, tau. 12 Tuja tikich profeta
aidaushkam dutiksag chichainak: “Yaakat Ramot
Galaadnum awa nunu jetekta, ame depetmak-
tatme, wagki Tuke Pujuu depetmak yaaktan
atankiti tujamu asamtai”, wajaidau.

13 Imatu batsatai Micaiasan utitag tusa weu
jegajua chichajak:

“Ashi profeta aidauk ashi chicham pegkejan
apu Acabpan ujakaje. Nuadui jwait aneasam
ameshkam ditajai ijjunjam, chicham pegkeg apu
Acab ujakta! tusan tajame”, tiuwai.

14 Tusa tama Micaias niina ayaak:

“iDekas umiktinun Tuke Pujuu daajin tajame.
Wika Tuke Pujuush wajintig ima nunak etsegkat-
tajail” tiuwai.

15 Nuna tusa apu pujamunum weuwai. Nunik
jegamtai apu Acab iniak:

“Micaiasah, ¢yaakat Ramot Galaadnum
awa nunash jetemainkaitag, atsa jetemain-
chaukaitag?” tau. Tusa iniam nii ayaak:

“Jetekta, Tuke Pujuu yaimpaktatui depet-
makti tusa!” tiuwai. 16 Tusa tutai apu Acab niina
ayaak:

“Ame dekas takumek, Tuke Pujuu daajin tajai
tita tusan kuashta tajame”, tiuwai. 17 Tusa tama
Micaias niina chichajak:

“Israel aents suntag aidauk uwig aidau kuita-
main atsugsam, pampagka yujama numamtuk
yujaun wainkamjai. Tuja Apajui mina chichag-
tak: ‘Dita aidaun kuitamainuk atsawai, nuadui
maki makichik agkan dita jeen waketjatnume’
tusa tujutui”, tiuwai. 18 Tusa timatai Acab
Josafatan chichajak:

“Wijuna aneasan, ;juju aentsuk pegkegnakesh
etsegchauwe, ima pegkegchaunak etsegnuwe tu-
san tichamkajam?”, tiuwai.

19 Tusa tutai Micaias ataktu chichajak:

“Ame tame nuniau asam, wi Tuke Pu-
juu tujutbaun ujaktatjam nunu shiig antukta:
Tuke Pujuu niina ekemtaijin ekemsamtai, niina

aentsji aidau untsujin, menajin aatus ijunun
wainkamjai. 20 Nunik ijunun Tuke Pujuu iniak:
‘Maaniamunum Acabpan maatnume tusa tuke
aneas tsanuak Galaad, nugkanum yaakat Ramot
awa nuna sirianmaya aidau akasmatuina nunu
jetekta tusa ¢Acabpan tsanumainush yakita?’
timae. Tusa tutai niina aentsji aidau nuwi ijunu
maki makichik anentain apusagmae. 21 Tusa tu-
inai wakan pegkegchau Tuke Pujuu eketbaunum
tanta chichaak: ‘Wi nunak tsanumainaitjail’
timae. Tusa tutai Tuke Pujuu iniak: ‘¢Tujash
wajuk dutikattame?’ timae. 22 Tusa iniam nunu
wakan pegkegchau Tuke Pujuun ayaak: ‘Auk
profeta aina nunu ashi Acabpan tsanugtinme
titatjai’ timae. Tusa timatai Tuke Pujuu niina
chichajak: ‘Kame tsanumain asameas tametai,
weme tsanugta’, timae. 23 Yamai dekaume amina
profetajum aina nuna Tuke Pujuu wakan waitan
egketjamu asa, maatnume tusa tsanugmaina
nunu”, tiuwai.

24 Tusa timatai Quenaand uchiji Sedequias
Micaiasa jegantun yapinum awati chichajak:

“Tuke Pujuu Wakani mina chichamtija nunu
jiinki mina ukujak, amini waya chichamtijat-
suash tusamek wainka anentaimjaipa, nunak
makichkish nuniatsui”, tiuwai.

25 Tusa tama Micaias Sedequiasan ayaak:

“Ayu, ame mina tujutam duka tupikaki wekae-
sam uuma wekaetatam nuniakum dekattame”,
tiuwai. 26 Tusa timatai Acab chichaak:

“{Achika jukijum yaakta apuji Amon puja
nuwi ejegatajum, dutikakjum mina uchig
Jodsaishkam ejegatajum! 27 Dutikawagmin wi

taja nuna dutiksag aents achika egketainum
egkeatnume. Dutikawag pagkan yumijai
piipichin susatnume, dutikainai wi maania
depetmakan pegkeg jatsuk taatjai”, tiuwai.

28 Tusa tutai ataktushkam Micaias niina
chichajak:

“{Ame iwaku wakitkiaminig, mina tujutma
nunak Tuke Pujuu tujutchau asamtai nunik-
tatme!” tiuwai.

29 Tusa timatai suntag aidau Micaisan achikag
aents achika chimpitainum juki emajui. Du-
tikainai Israel aents aidaun apuji Juda wegantu
aidaun apujijai yaakat Ramotan jetekagtatus
shimutkajui. 30 Nunik shimutuinak Israel aents
aidaun apuji Josafatan chichajak: “Wika suntag
wainkauch aina nuna nugkutain nugkugtatjai.
Untsu ame mina jaanchug apu nugkutaiya nunu
nugkugta”, tiuwai. Nuna tusa Acabpak suntag
wainkauch aidau nugkutain nugkuja maania-
mun nagkamauwai.

31 Nunik shimuinai sirianmaya apushkam
treinta suntaja apuji capitan carronum yujas
maanin aidaun chichajak: “jTikich aentsuk
jetekaigpajum, ima Israel aents aidau apujiya
duke jetektajum!” tiuwai. 32 Tujash nunu
suntag aidau Josafatan wainkag jutsukaita Israel
aents aidau apuji tusag jiintujag tenteawajui.
Dutikam Josafat niina suntaji aidaun untsukui
yainkatnume tusa. 33 Nuna antugkag, juka dekas
Israel aents aidaun apujichuapi tiajui. Nuadui
tupikautaish pataetukchajui.

34 Untsu Sirianmaya suntag makichik
aentsnakesh  wainchayatak wainak niina

flechajin akenkauwai. Dutikkama Israel
aents aidau apuji Acab niina suntaji aidau
shimamunum pachitkau wegaun pachiachbau
jjuwal. Dutika ijum niina carrojin anuntuk
wegaun chichajak: “jCarro ataktu awagkita,
wika jakattajai, minak ijutiaje!” tiuwai.

35 Nunu tsawantin suntag aidau shiig senchi
maaniawajui. Tuja apu Acabnak niina carro-
jin egkeja awajainiag batsamtuidau sirianmaya
aents aidaujai maaninak. Tujash flechayai iju-
munum numpa saegak carronak ayatak numpak
awajsauwai, nunik etsa akagai jakauwai. 36 Tuja
etsa ashi akagai Israel suntag aidaun apuji
chichaak: “Ashi waketjatajum, 37 wagki iina
apujig jakae”, tabaun antukajui.

Tusa tima waketuinak Acabpa iyashin jukiag
Samaria ejegawajui.  Dutikawagmatai niina
patayi aidau nuwi ukusajui. 38 Dutika ukusag-
matai niina inake aidau carro jukiag, nuwa
wainka takatali aidau matainum ejegawag ni-
jakajui. Dutikamunmayan numpa saekiun yawa
aidau dukajajui, Tuke Pujuu tibaunak imatiksag.

39 Tuja apu Acab pachisa augmatbauk nii
takasbauji aidaujai, nuigtu jega apu pujusa in-
amtai marfil* umikbau aajakua duka, tuja yaak-
tan najankauwa dushakam papii cronicanum
apu aidau takasbau agatkamua nuwi agagbau
ayawai. 40 Aatus Acab jakauwai. Nunikmatai
niina uchiji Ocozias apu wajas inamjauwai.

* 22:39 “Marfil” tawa duka elefante nai tsupija, dakaja aduuja
shiig pegkejuch umikbau aajakua nuna taku tawai.

